
Վրաստանի օդային օրենսգիրք
(2026 թվականի հունվարի 1-ի դրությամբ)
   	 Բաժին I. Ընդհանուր դրույթներ
     	Գլուխ I. Հիմնական դրույթներ
Հոդված 1. Տերմինների սահմանում
Սույն օրենքում օգտագործված տերմիններն ունեն հետևյալ իմաստները՝
ա) Աերոդրոմ – ցամաքային կամ ջրային մակերևույթի որոշակի տարածք (դրա վրա տեղակայված շենք-շինություններով և սարքավորումներով), որը լիովին կամ մասնակիորեն նախատեսված է  օդանավերի ժամանման, մեկնման և երթևեկության նպատակներով: 
բ) (Հանվել է՝ 22.12.2017, №1818)։
գ) Օդանավակայան – ձեռնարկություն, որն իրականացնում է օդանավերի, ուղևորների, ուղեբեռի, բեռի և(կամ) փոստի ընդունում, սպասարկում, մշակում և ուղարկում, և որն այդ նպատակով ունի աերոդրոմ, ուղևորային տերմինալ, այլ վերգետնյա կառույցներ, սարքավորումներ և ունի համապատասխան սպասարկող անձնակազմ։ 
դ) Աերոդրոմի/ուղղաթիռադաշտի պաշտպանության գոտի – աերոդրոմի/ուղղաթիռադաշտի և դրա հարակից տարածքի վերևում առկա, Վրաստանի էկոնոմիկայի և կայուն զարգացման նախարարության համակարգում գործող հանրային իրավունքի իրավաբանական անձի՝ Քաղաքացիական ավիացիայի գործակալության կամ Վրաստանի պաշտպանության նախարարության կողմից սահմանված տարածք, որտեղ գործում է Վրաստանի օրենսդրությամբ սահմանված սահմանափակման ռեժիմ։ 
դ1) Աերոդրոմը շահագործող – իրավաբանական անձ, որը Վրաստանի օրենսդրությանը համապատասխան շահագործում է աերոդրոմը և պատասխանատու է աերոդրոմի շահագործման համար սահմանված պահանջների պահպանման համար։
դ2) Ուղղաթիռադաշտը շահագործող – իրավաբանական անձ, որը Վրաստանի օրենսդրությանը համապատասխան շահագործում է ուղղաթիռադաշտը և պատասխանատու է ուղղաթիռադաշտի շահագործման համար սահմանված պահանջների պահպանման համար։
դ3) Ուղղաթիռադաշտ – աերոդրոմի կամ կառույցի մակերևույթի վրա առկա, սահմանված տարածք, որն ամբողջությամբ կամ մասամբ նախատեսված է ուղղաթիռների վերսլացքի, վայրէջքի և երթևեկության համար, ինչպես նաև ձեռնարկություն, որը կատարում է օդանավի, ուղևորի, ուղեբեռի, բեռի և(կամ) փոստի ընդունում, սպասարկում, մշակում և ուղարկում։ 
ե) Ավիաընկերության տրանսպորտային օդաչու – ինքնաթիռում կամ ուղղաթիռում հրամանատարի կամ երկրորդ օդաչուի պարտականությունները կատարելու իրավունք ունեցող, ավիատրանսպորտային օդաչուի վկայական ունեցող անձ։
զ) Ավիաբժշկական կենտրոն – Վրաստանի օրենսդրությանը համապատասխան ստեղծված իրավաբանական անձ, որը սահմանված կարգով իրականացնում է բժշկական գործունեություն և, Վրաստանի էկոնոմիկայի և կայուն զարգացման նախարարության համակարգում գործող հանրային իրավունքի իրավաբանական անձի՝ Քաղաքացիական ավիացիայի գործակալության կողմից տրված հավաստագրի հիման վրա իրավազոր է  անցկացնել ավիացիոն մասնագետների բժշկական զննումներ և տրամադրել համապատասխան բժշկական հավաստագիր։
է) Ավիաբժշկական փորձագետ –բարձրագույն բժշկական կրթություն ունցող անձ, որն  ունի անկախ բժշկական գործունեության իրավունքը հաստատող պետական ​​հավաստագիր, որը լրացուցիչ անցել է ավիացիոն բժշկության պատրաստման և հետագա ուսուցման դասընթաց, և որն անցկացնում է բժշկական զննումներ ավիացիոն մասնագետի բժշկական հավաստագիր տրամադրելու նպատակով։
է1) Ավտորիզացում – իրավազորություն, որը Վրաստանում գրանցված օդանավ շահագործողին շնորհվում է բարձր ռիսկի առևտրային մասնագիտացված ավիացիայի (ավիացիոն աշխատանքների) նպատակներով։
է2) Հայտարարագիր – ֆիզիկական կամ իրավաբանական անձի դիմում, որը նա ներկայացնում է Վրաստանի էկոնոմիկայի և կայուն զարգացման նախարարության համակարգում գործող հանրային իրավունքի իրավաբանական անձին՝ Քաղաքացիական ավիացիայի գործակալությանը,  և որով նշված անձը հաստատում է իր գործունեության համապատասխանությունը Վրաստանի օրենսդրությանը։
ը) Թռիչքային անձնակազմ – անձնակազմի անդամներ, որոնք անցել են հատուկ պատրաստվածություն և ունեն որոշակի տեսակի ինքնաթիռ և դրա սարքավորումներ շահագործելու իրավունքը հավաստող վկայական։
թ) Օդանավ  շահագործողի վկայական – օդանավը շահագործողի՝ օդանավը անվտանգ շահագործելու ունակությունը հավաստող փաստաթուղթ, որը տրվում է առևտրային օդային փոխադրումների նպատակներով։
թ1) Օդանավ  շահագործող – օդանավ շահագործող ֆիզիկական կամ իրավաբանական անձ։
ժ) Տեսչավորում (ստուգում) – քաղաքացիական ավիացիոն գործունեության, այդ թվում՝ թռիչքի անվտանգության և(կամ) ավիացիոն անվտանգության, Վրաստանի օրենսդրությամբ և միջազգային պայմանագրերով ու համաձայնագրերով սահմանված պահանջներին համապատասխանության գնահատման գործընթաց, որն իրականացնում է Վրաստանի էկոնոմիկայի և կայուն զարգացման նախարարության համակարգում գործող հանրային իրավունքի իրավաբանական անձի՝ Քաղաքացիական ավիացիայի գործակալության իրավազոր անձը (թռիչքային անվտանգության տեսուչ, SAFA տեսուչ)՝ համապատասխան փաստաթղթերի, տեղում առկա իրավիճակի և օդանավում   ստուգման տեսքով։ 
ժա) Առևտրային օդային փոխադրումներ – թռիչք, որը կատարվում է օդանավի կողմից ուղևորների, ուղեբեռի, բեռի և(կամ) փոստի փոխադրման համար՝ վարձատրությամբ կամ վարձակալությամբ։
ժբ) Օդային փոխադրման վկայական – փաստաթուղթ, որը հավաստում է ինքնաթիռ շահագործողի իրավունքը՝ իրականացնել ուղևորների, ուղեբեռի, բեռի և(կամ) փոստի առևտրային օդային փոխադրումներ։ 
ժբ1) Օդերևութաբանական տեղեկություններ – օդերևութաբանական ծանուցում, դիտարկման վերլուծության արդյունք, կանխատեսում կամ ցանկացած այլ տեղեկություն, որն արտացոլում է իրական կամ սպասվող օդերևութաբանական պայմանները։
ժգ) Վկայականի ճանաչում – գործողություն, որով պետությունը մեկ այլ պետության կողմից տրված վկայականին տրամադրում է իր սեփական վկայականի արժեք։
ժգ1) Պարապլան – թռչող սարք, որի դատարկ զանգվածը առանց շարժիչի չի գերազանցում 70 կգ-ը, շարժիչով՝ 115 կգ-ը, օդաչուի և(կամ) ուղևորի նստելատեղի քաշը շարժիչով չի գերազանցում 300 կգ-ը, իսկ վառելիքի բաքի ծավալը 20 լիտր է, և որի թռիչքի կառուցվածքային բաղադրիչ է պարաշյուտը։
ժգ2) Պարապլանով առևտրային թռիչք – թռիչք, որը վարձատրության դիմաց կատարվում է երկտեղանոց պարապլանով։
ժգ3) Պարապլանով ուսումնավարժական թռիչք – թռիչք, որը կատարվում է երկտեղանոց պարապլանով, և այն կատարող օդաչուն և ուղևորն ունեն պարապլանի օդաչուի գործող վկայական։
ժդ) Պիլոտավորում (կառավարում) – թռիչքի ընթացքում ինքնաթիռի կառավարման տարրերով մանիպուլյացիա։
ժե) Գործակալության իրավական ակտեր – Վրաստանի էկոնոմիկայի և կայուն զարգացման նախարարության համակարգում ընդգրկված հանրային իրավունքի իրավաբանական անձի՝ Քաղաքացիական ավիացիայի գործակալության տնօրենի կողմից ընդունված իրավական ակտեր։
ժե1) Ավիացիոն խոչընդոտ – անշարժ և(կամ) շարժական օբյեկտ կամ դրա մի մասը, որը գտնվում է աշխատանքային հրապարակում, հատում է աերոդրոմի/ուղղաթիռադաշտի պաշտպանության տարածքի մակերևույթը կամ գտնվում է աերոդրոմի/ուղղաթիռադաշտի պաշտպանության տարածքի մակերևույթից դուրս և,  Վրաստանի օրենսդրության համաձայն, վտանգ է ստեղծում օդանավագնացությանը։   
ժե2) Աշխատանքային հրապարակ – աերոդրոմի/ուղղաթիռադաշտի տարածքի մի մասը, որը նախատեսված է օդանավի վերսլացքի-վայրէջքի  և երթևեկելու համար և ներառում է մանևրման տարածքը և կառամատույցը (կառամատույցները)։
ժզ) Ավիացիոն անձնակազմ – ավիացիոն ձեռնարկության, հաստատության կամ կազմակերպության հատուկ անձնակազմ, որը բաղկացած է թռիչքի կամ սպասարկման թույլտվություն ունեցող, համապատասխան պատրաստված ավիացիոն մասնագետներից։
ժէ) (Հանվել է՝ 22.12.2017, №1818)։
ժը) Ավիացիոն անձնակազմ – քաղաքացիական ավիացիայի աշխատողներ, որոնց գործունեությունն իրականացվում է քաղաքացիական ավիացիայի նպատակներին հասնելու համար։
ժթ) Միջազգային օդանավակայան – օդանավակայան, որը մատուցում է միջազգային օդային փոխադրումների ծառայություններ և որտեղ ապահովվում է սահմանային, սանիտարա-կարանտինային և մաքսային վերահսկողություն։
ի) Քաղաքացիական ավիացիա – տրանսպորտային ավիացիայի, ընդհանուր ավիացիայի և մասնագիտացված ավիացիայի (ավիացիոն աշխատանքներ) նպատակներով օգտագործվող օդանավերի շահագործում։
ի․ա) Տրանսպորտային ավիացիա – առևտրային օդային փոխադրումների նպատակներով օգտագործվող օդանավերի շահագործում։
ի․բ) Ընդհանուր նշանակության ավիացիա – միայն անձնական նպատակներով օգտագործվող և ոչ թե տրանսպորտային ավիացիայի և մասնագիտացված ավիացիայի (ավիացիոն աշխատանքներ) նպատակներով օգտագործվող օդանավերի շահագործում։
ի․գ) Մասնագիտացված ավիացիա (ավիացիոն աշխատանքներ) – օդանավի շահագործում, որն օգտագործվում է ինչպես անձնական, այնպես էլ առևտրային նպատակով ավիացիոն աշխատանքներ կատարելու համար (գյուղատնտեսական և շինարարական աշխատանքներ, օդային լուսանկարչություն, մոնիթորինգ, գովազդային և հետազոտական ​​գործողություններ և այլն)։
իա) Աշխատանքային ժամանակ – այն ժամանակահատվածը, որը սկսվում է, երբ անձնակազմի անդամը պարտավոր է օդանավը շահագործողի հրահանգով  ներկայանալ աշխատանքային պարտականությունները կատարելու և(կամ) սկսի այն կատարել, և ավարտվում է նրա աշխատանքային պարտականություններն ավարտվելուն պես։
իբ) (Հանվել է՝ 22.12.2017, №1818)։
իբ1) Թռիչքային հրապարակ – ցամաքային կամ ջրային տարածք, որը գրանցված է Վրաստանի էկոնոմիկայի և կայուն զարգացման նախարարության համակարգում գործող հանրային իրավունքի իրավաբանական անձի՝ Քաղաքացիական ավիացիայի գործակալության կամ Վրաստանի պաշտպանության նախարարության կողմից Վրաստանի օրենսդրությանը համապատասխան, որը նախատեսված է օդանավի ընդունման և ուղարկման համար, և որը  կարող է չունենալ արհեստական ծածկով ​​թռիչքուղի։
իգ) Թռիչքային հանձնարարություն – սահմանված ձևի փաստաթուղթ, որը պարունակում է անձնակազմի, ինքնաթիռի և թռիչքի նպատակի վերաբերյալ անհրաժեշտ տվյալներ։
իդ) Ծառայողական անձնակազմի անդամ – վկայականի տիրապետող անձնակազմի անդամ, որը ուղևորների անվտանգությունն ապահովելու համար կատարում է ավիափոխադրողի կամ հրամանատարի կողմից իրեն վերապահված պարտականությունները և չի մասնակցում օդանավը վարելուն։
իե) Թռիչքային աշխատանք – անձնակազմի կողմից թռիչքային առաջադրանք կատարելու համար կատարված աշխատանք։
իզ) Վրաստանի տարածք – Վրաստանի ինքնիշխանությանը ենթակա ցամաքային տարածք և դրա հարակից Սև ծովի տարածքային ջրերը։
իէ) Վրաստանի օդային տարածք – Վրաստանի տարածքի վրայի օդային տարածություն։ 
իը) Պետական ​​ավիացիա – ռազմական, ոստիկանական, պետական ​​անվտանգության և մաքսային ծառայություններում օգտագործվող ավիացիա։
իթ) Օդային երթևեկություն – օդում գտնվող և աերոդրոմի գետնավարման տարածքում շարժվող բոլոր օդանավերի շարժը։ 
լ) (Հանվել է՝ 22.12.2017, №1818)։
լա) Օդային տրանսպորտային միջոց – ինքնաթիռ, ուղղաթիռ, դիրիժաբլ, պլաներ, օդապարիկ, փրկարարական պարաշյուտ, թռչելու համար հատկացված այլ միջոց։
լբ) Օդային տարածքը վերահսկող պետություն – օդային տարածքում օդային նավիգացիայի համար պատասխանատու պետություն։
լգ) Օդային երթևեկության սպասարկման երթուղի – օդային երթևեկության հոսքերի բաշխման և օդային երթևեկության սպասարկման համար նախատեսված մայրուղի։
լգ1) Օդանավ – սարք, որը մթնոլորտում իր դիրքը պահպանում է  օդի հետ փոխազդեցության արդյունքում, հանած Երկրի մակերևույթից անդրադարձած օդի հետ փոխազդեցությունը։ Օդանավեր են ինքնաթիռը, ուղղաթիռը, պլաները, այլ միջոց։
լգ2) Ազգային օդանավ – Վրաստանի օդանավերի համապատասխան պետական ​​գրանցամատյանում գրանցված օդանավ։
լգ3) Օդանավի անձնակազմ – անձինք (թռիչքային անձնակազմի անդամ և սպասարկող անձնակազմի անդամ), որոնց թռիչքային առաջադրանք կատարելիս վերապահված են օդանավը կառավարելու և սպասարկելու սահմանված  պարտականություններ։
լգ4) Օդանավի հրամանատար – օդաչու, որը պատասխանատու է թռիչքի ընթացքում դրա կառավարման և անվտանգության համար։
լգ5) Վրաստանի քաղաքացիական ավիացիայի հատուկ չվերթ – չվերթ, որը նախատեսված է բարձրաստիճան պետական ​​պաշտոնյաների փոխադրման համար։
լգ6) Օդանավի տեսակ – օդանավը ըստ կարևորագույն բնութագրերի բաժանելու հիման վրա առանձնացված տեսակ,  այն է՝ ինքնաթիռ, ուղղաթիռ, պլաներ, ազատ օդապարիկ, այլ տեսակ։ 
լգ7) (Հանվել է՝ 15.06.2023, № 3269)։
լգ8) Թռիչքի պլան – օդային երթևեկության սպասարկման մարմնին ներկայացված համապատասխան տեղեկություն օդանավի սպասվող թռիչքի կամ թռիչքի մի մասի վերաբերյալ։
լգ9) Թռիչքի ժամանակը (թռիչքային ժամանակը) – ինքնաթիռների և այլ օդանավերի համար՝ թռչելու նպատակով օդանավի շարժվել սկսելու պահից մինչև թռիչքն ավարտելիս  կանգ առնելը/ավարտը ֆիքսելը ընկած ընդհանուր ժամանակը։ Ուղղաթիռների համար՝ ընդհանուր ժամանակը ուղղաթիռի կրող պտուտակի պտույտի սկզբից մինչև թռիչքն ավարտվելու ժամանակ  ուղղաթիռի լրիվ կանգ առնելն ու պտուտակի պտտման դադարը։
լգ10) Թռիչքի անվտանգության տեսուչ – Վրաստանի էկոնոմիկայի և կայուն զարգացման նախարարության համակարգում գործող հանրային իրավունքի իրավաբանական անձի՝ Քաղաքացիական ավիացիայի գործակալության կողմից լիազորված անձ, որն  իրականացնում է տեսչավորում (տեսչական ստուգում)։
լգ11) Թռիչքի պիտանիության վկայական – օդանավի թռիչքի պիտանիությունը հավաստող փաստաթուղթ։
լգ12) Թռիչքի համար արգելված գոտի – պետության տարածքի կամ տարածքային ջրերի վերևում գտնվող սահմանված չափի օդային տարածություն, որի շրջանակներում արգելվում է ինքնաթիռների թռիչքը։ 
լգ13) Թռիչքի համար վտանգավոր գոտի – պետության տարածքի կամ տարածքային ջրերի վերևում առկա, սահմանված չափի օդային տարածություն, որի շրջանակներում ժամանակի որոշակի հատվածներում կարող են իրականացվել օդանավերի թռչելու համար վտանգավոր գործողություններ։ 
լգ14) Թռիչքի համար սահմանափակ գոտի – պետության տարածքի կամ տարածքային ջրերի վերևում առկա, սահմանված չափի օդային տարածություն,  որի շրջանակներում օդանավերի թռիչքը սահմանափակված է որոշակի պայմաններով։
լգ15) Չարտեր – պայմանագիր, որի մեկ կողմը (վարձատուն) մյուս կողմին (վարձակալին) փոխանցում է մեկ կամ մի քանի օդանավերի ամբողջ տարողունակությունը կամ դրա մի մասը՝ մեկ կամ մի քանի չվերթներով ուղևորների, ուղեբեռի և(կամ) բեռի փոխադրման կամ այլ նպատակներով։
լգ16) (Հանվել է՝ 22.12.2017, №1818)։
լգ 17) EASA – Եվրոպայի ավիացիոն անվտանգության գործակալություն։
լգ18) SAFA – օտար երկրի օդանավի անվտանգության սահմանման (օդանավի բորտի վրա ստուգման) ծրագիր։
լգ19) SAFA տեսուչ – Վրաստանի էկոնոմիկայի և կայուն զարգացման նախարարության համակարգում ընդգրկված հանրային իրավունքի իրավաբանական անձի՝ Քաղաքացիական ավիացիայի գործակալության կողմից լիազորված անձ, որը  օտար երկրի օդանավի տեսչավորումը (տեսչական ստուգում) իրականացնում է  SAFA-ի համաձայն։
լգ20) Օդանավիգացիոն տեղեկություն – ավիացիոն տվյալների հավաքագրման և վերլուծության արդյունքում ստացված տեղեկություն։
լգ21) Օդանավիգացիոն տեղեկությունների հավաքածու – Վրաստանի անունից հրապարակված, անվտանգ թռիչքների ապահովման համար կարևոր և երկարաժամկետ տեղեկությունների հավաքածու։  
լգ22) Օդանավիգացիոն տեղեկությունների համակցված փաթեթ – նյութական և(կամ) էլեկտրոնային փաթեթ, որը ներառում է. օդանավիգացիոն տեղեկությունների հավաքածու (այդ թվում, դրա փոփոխություններն ու ժամանակավոր փոփոխությունները), NOTAM-ը (ծառայության, կանոնների, վտանգի, ինչպես նաև օդանավիգացիոն սարքավորումների վիճակի, փոփոխությունների և շահագործման հանձնման մասին ծանուցում) և նախաթռիչքային տեղեկատվական տեղեկագրեր, շրջաբերական (լրացուցիչ) տեղեկություններ և գործող NOTAM-ների ցանկ։
լգ23) Միասնական եվրոպական երկնքի Օդային երթևեկության կառավարման գլխավոր պլան − Եվրոպական Միության Խորհրդի 2009/320/EC որոշումով հաստատված պլան, որը կապվում է Միասնական եվրոպական երկնքի օդային երթևեկության կազմակերպման հետազոտական ​​(SESAR) նախագծի շրջանակներում Նոր սերնդի եվրոպական օդային երթևեկության կազմակերպման համակարգի զարգացման հետ։
լգ24) Օդային երթևեկության կառավարում − օդային և ցամաքային գործառույթների (օդային երթևեկության սպասարկման, օդային տարածքի կառավարման և օդային երթևեկության հոսքերի կազմակերպման) համադրություն, որն անհրաժեշտ է թռիչքի ցանկացած փուլում գտնվող օդանավին՝ տեխնիկական միջոցներ  և շարունակական ծառայություն մատուցելով նրա անվտանգ ու արդյունավետ երթևեկությունն ապահովելու համար։
լգ25) Օդային երթևեկության հոսքերի կազմակերպում – օդանավիգացիոն ծառայության տեսակ (գործառույթ), որի նպատակն է օդային երթևեկության հոսքերն այնպես կազմակերպել, որ օդային երթևեկությունը լինի անվտանգ, կարգավորված և արագ, որպեսզի ապահովվի օդային երթևեկության դիտորդական ծառայության անցողականության (կարողությունների) առավելագույն յուրացում և օդային երթևեկության ծավալի համատեղելիություն օդանավիգացիոն ծառայության ձեռնարկության կողմից հայտարարված անցողականությանը։
լգ26) Օդային տարածքի դիզայն – օդանավերի բարելավված երթուղային ցանցի, այդ ցանցի հետ կապված սեկտորիզացիայի, օդային տարածքի օպտիմալ կառուցվածքների և օդային երթևեկության կազմակերպման ընթացակարգերի մշակում, զարգացում և ներդրում։
լգ27) Օդային տարածքի կազմակերպում – օդանավիգացիոն ծառայության տեսակ (գործառույթ), որի նպատակն է օդային տարածքի առավելագույն  յուրացումը ժամանակի օպտիմալ  բաշխումով և պարբերաբար՝ կարճաժամկետ կարիքների համար օդային տարածքը տարբեր կատեգորիաների օդային տարածք սպառողներին վերաբաշխելով։ 
լգ28) Օդանավագնացական տվյալներ – օդանավագնացական փաստեր, հայեցակարգեր և հրահանգներ, որոնք ներկայացված են սահմանված ձևով՝ դրանց փոխանցման (հաղորդակցության), մեկնաբանման կամ մշակման նպատակով։
լգ29) ICAO – ​​Քաղաքացիական ավիացիայի միջազգային կազմակերպություն։
լգ30) Անձնակազմով վարձակալություն – ավիափոխադրողների միջև կնքված պայմանագիր, որի համաձայն՝ օդանավի շահագործումն իրականացվում է վարձակալատուի օդանավի գործող շահագործողի հավաստագրի համաձայն։
լգ31) Գերթեթև օդանավ – թռչող սարք (բացառությամբ EASA-ի կողմից հավաստագրված թռչող սարքի)՝ ոչ ավելի, քան 2 նստելատեղով, որի առավելագույն թռիչքային զանգվածը ցամաքի մակերևույթից շահագործելիս չի գերազանցում 600 կգ-ը՝ և 650 կգ-ը՝ ջրի մակերևույթից շահագործելիս, և որի դասակարգումը կատարում  և լրացուցիչ տեխնիկական բնութագրերը սահմանում է Վրաստանի էկոնոմիկայի և կայուն զարգացման նախարարության համակարգում ընդգրկված հանրային իրավունքի իրավաբանական անձը՝ Քաղաքացիական ավիացիայի գործակալությունը։
2006 թվականի մայիսի 25-ի Վրաստանի №3185 օրենք – ՎՕՏI , №17, 30.05.2006թ., հոդվ․130
2010 թվականի նոյեմբերի 12-ի Վրաստանի №3806 օրենք – ՎՕՏI, №66, 03.12.2010թ․, հոդվ․414
2012 թվականի մարտի 27-ի Վրաստանի №5963 օրենք – կայք, 12.04.2012թ․
2012 թվականի հունիսի 5-ի Վրաստանի №6385 օրենք – կայք, 19.06.2012թ․
2012 թվականի դեկտեմբերի 21-ի Վրաստանի №136 օրենք – կայք, 30.12.2012թ․
2015 թվականի հուլիսի 8-ի Վրաստանի №3954 օրենք – կայք, 15.07.2015թ․
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․
2020 թվականի հունիսի 23-ի Վրաստանի №6358 օրենք – կայք, 29.06.2020թ․
2023 թվականի հունիսի 13-ի Վրաստանի №3115 օրենք – կայք, 30.06.2023թ․
2023 թվականի հունիսի 15-ի Վրաստանի №3269 օրենք – կայք, 04.07.2023թ․
2025 թվականի ապրիլի 29-ի Վրաստանի №510 օրենք – կայք, 01.05.2025թ․

Հոդված 2. Օրենսգրքի նպատակը
1. Սույն օրենսգրքի հիմնական նպատակն է՝
ա) Վրաստանում ավիացիոն գործունեության իրավական կարգավորումը,
բ) ավիացիոն գործունեության անվտանգության և ավիացիոն անվտանգության միասնական ստանդարտների սահմանումը,
գ) օդային տրանսպորտի կայուն զարգացման, բեռի և ուղեբեռի փոխադրման, ուղևորափոխադրման և դրանց հետ կապված այլ ծառայությունների ազատ իրականացմանն աջակցումը,
դ) օդանավիգացիոն ծառայությունների բարելավումը և օդային նավիգացիայի անվտանգության, կանոնավորության և արդյունավետության ապահովումը,
ե) Վրաստանի օդային տարածքի սպառողների իրավունքների պաշտպանության ապահովումը։ 
2. Վրաստանը, որպես «Միջազգային քաղաքացիական ավիացիայի մասին» 1944 թվականի Չիկագոյի կոնվենցիայի մասնակից պետություն, պարտավոր է ժամանակին, համապատասխան փաստաթղթերով սահմանված ժամկետներում ապահովել Վրաստանի օրենսդրության համապատասխանեցում  այս կոնվենցիայի, դրա հավելվածների և փոփոխությունների պահանջներին։
2013 թվականի հուլիսի 12-ի Վրաստանի №822 օրենք, –կայք , 06.08.2013թ․
2017 թվականի դեկտեմբերի 22-ի Վրաստանի №1818 օրենք, – կայք, 11.01.2018թ․ 

Հոդված 3. Օրենսգրքի գործողության ոլորտը
Վրաստանի օդային օրենսգրքի գործողությունը տարածվում է.
1. Վրաստանի տարածքում առկա բոլոր օդային տրանսպորտային միջոցների (այսուհետ՝ օդանավերի) վրա՝ անկախ դրանց սեփականության ձևից, գերատեսչական ենթակայությունից և ազգայնությունից,
2. Վրաստանի տարածքում ավիացիոն գործունեությամբ զբաղվող բոլոր իրավաբանական և ֆիզիկական անձանց վրա,
3. Վրաստանի օդանավերի վրա՝ օտար  պետությունում դրանց գտնվելու ընթացքում, եթե այդ պետության օրենքները այլ նորմեր չեն նախատեսում,
4. բոլոր այն իրավաբանական և ֆիզիկական անձանց վրա, որոնց գործունեությունը կարող է ազդել օդանավի թռիչքի վրա։

Հոդված 4. Վրաստանի օդային տարածքի օգտագործման մասին օրենսդրությունը
1. Վրաստանի օդային տարածքի օգտագործումը կարգավորվում է սույն օրենսգրքով և դրա հիման վրա ընդունված այլ օրենսդրական ակտերով։
2. Օդային տարածքից օգտվելու կարգը սահմանվում է Վրաստանի օրենսդրության, միջազգային իրավական ակտերի և միջազգային պայմանագրերի հիման վրա։

Հոդված 5. Վրաստանի ինքնիշխանությունը իր օդային տարածության նկատմամբ
1. Վրաստանն ունի լիակատար և բացառիկ ինքնիշխանություն իր տարածքի վերևում գտնվող օդային տարածության նկատմամբ։
2. Վրաստանի տարածքը նրա ինքնիշխանությանը ենթակա ցամաքային տարածքն է և դրան հարակից Սև ծովի տարածքային ջրերը։
3. Վրաստանի օդային տարածքը ցամաքային տարածքի և դրան հարակից Սև ծովի տարածքային ջրերի վերևում գտնվող տարածությունն է։

Հոդված 6. Ավիացիայի օգտագործումը Վրաստանում
1. Վրաստանի ավիացիան բաժանվում է քաղաքացիական և պետական ​​ավիացիայի։
2. Վրացական ավիացիան օգտագործվում է՝
ա) ուղևորների, ուղեբեռների, բեռների և փոստային առաքանիների փոխադրման համար,
բ) մասնագիտացված շահագործում (ավիացիոն աշխատանքներ) իրականացնելու համար,
գ) բնակչությանը բժշկական օգնություն ցուցաբերելու և սանիտարական միջոցառումների իրականացնելու համար,
դ) որոնողափրկարարական և վթարային-փրկարարական գործունեության համար, 
ե) փորձարարական և հետազոտական ​​աշխատանքների համար,
զ) ուսումնական, մարզական, կրթամշակութային, ցուցահանդեսային-առևտրային միջոցառումների իրականացման և տեխնիկական գործունեության զարգացման համար,
է) իրավաբանական և ֆիզիկական անձանց կարիքները բավարարելու համար,
ը) պետական ​​անվտանգության և երկրի պաշտպանունակության ապահովման համար,
թ) ոստիկանության և մաքսային վերահսկողության խնդիրների համար,
ժ)  այլ գործունեություն և ծառայություն իրականացնելու համար, եթե դրանք չեն հակասում Վրաստանի օրենսդրությանը։
2010 թվականի նոյեմբերի 12-ի Վրաստանի №3806 օրենք – ՎՕՏI, №66, 03.12.2010թ., հոդվ․414
2012 թվականի մարտի 27-ի Վրաստանի №5963 օրենք – կայք, 12.04.2012թ․
2015 թվականի հուլիսի 8-ի Վրաստանի №3954 օրենք – կայք, 15.07.2015թ․
2023 թվականի հունիսի 15-ի Վրաստանի №3269 օրենք – կայք, 04.07.2023թ․

Հոդված 7. Ավիացիոն միջոցների սեփականության իրավունքը
Վրաստանում ավիացիոն միջոցները կարող են լինել պետության, իրավաբանական և ֆիզիկական անձանց  (ներառյալ օտարերկրյա պետություններին) սեփականությունը, բացառությամբ օդային երթևեկության սպասարկման մայրուղու, տեղական օդային գծերի, ինքնաթիռների թռիչքի կառավարման համակարգերի, օդային երթևեկության, կառավարման և վերահսկման միջոցների և առանձնահատուկ նշանակության թռիչքուղիների, որոնք Վրաստանի պետական ​​սեփականություն են, և որոնց ցանկը հաստատում է Վրաստանի էկոնոմիկայի և կայուն զարգացման նախարարությունը։
2007 թվականի հուլիսի 11-ի Վրաստանի №5300 օրենք – ՎՕՏI, №31, 03.08.2007թ., հոդվ․ 352
2009 թվականի նոյեմբերի 3-ի Վրաստանի №1909 օրենք – ՎՕՏI, №35, 19.11.2009թ., հոդվ․21
2010 թվականի հոկտեմբերի 26-ի Վրաստանի №3749 օրենք – ՎՕՏI, №62, 05.11.2010թ., հոդվ․389
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ.

Հոդված 71. Քաղաքացիական ավիացիոն գործունեության համար օգտագործվող չափման միավորներ
Վրաստանի օդային տարածքի սահմաններում քաղաքացիական ավիացիայի գործունեության համար օգտագործվում են Միջազգային քաղաքացիական ավիացիայի մասին 1944թ. Չիկագոյի կոնվենցիայի 5-րդ հավելվածով նախատեսված չափման միավորները: Քաղաքացիական ավիացիայի գործունեության չափման միավորների կիրառման կարգը նորմատիվ ակտով հաստատում է Վրաստանի էկոնոմիկայի և կայուն զարգացման նախարարության համակարգում ընդգրկված հանրային իրավունքի իրավաբանական անձը՝ Քաղաքացիական ավիացիայի գործակալությունը։ 
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Գլուխ II. Ավիացիոն գործունեության նկատմամբ պետական ​​վերահսկողությունը և կարգավորումը

Հոդված 8. Ավիացիոն գործունեության վերահսկողության և կարգավորման պետական ​​մարմինները և դրանց իրավասությունը
1. Քաղաքացիական ավիացիայի բնագավառում պետական ​​քաղաքականությունն իրականացնում է Վրաստանի էկոնոմիկայի և կայուն զարգացման նախարարությունը։
2. Քաղաքացիական ավիացիայի գործունեության վերահսկողությունը և կարգավորումը, օրենքով տրված լիազորությունների շրջանակներում, իրականացնում է Վրաստանի էկոնոմիկայի և կայուն զարգացման նախարարության համակարգում գործող հանրային իրավունքի իրավաբանական անձը՝ Քաղաքացիական ավիացիայի գործակալությունը (այսուհետ՝ Գործակալություն)։
3. Պետական ​​ավիացիայի գործունեության վերահսկողությունը և կարգավորումն իրականացնում է Վրաստանի պաշտպանության նախարարությունը։
Այս մարմինների իրավասությունը սահմանվում է սույն օրենսգրքով և Վրաստանի այլ օրենսդրական ակտերով։
4. Վրաստանի քաղաքացիական ավիացիայում հատուկ թռիչքների կատարման գործընթացում ներգրավված գերատեսչությունների, ֆիզիկական և իրավաբանական անձանց լիազորությունները և այդ թռիչքների կատարման հետ կապված ընթացակարգերը սահմանվում են Վրաստանի կառավարության կողմից հաստատված իրավական ակտով՝ համաձայն «Պետական ​​գաղտնիքի մասին» Վրաստանի օրենքի։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի № 4597 օրենք – ՎՕՏI, №11, 10.04.2007թ., հոդվ․ 101 
2009 թվականի դեկտեմբերի 4-ի Վրաստանի №2267 օրենք – ՎՕՏI, №45, 21.12.2009թ., հոդվ․336
2010 թվականի հոկտեմբերի 26-ի Վրաստանի №3749 օրենք - ՎՕՏI, №62, 05.11.2010թ․, հոդվ․389
2011 թվականի փետրվարի 22-ի Վրաստանի №4217 օրենք– կայք, 10.03.2011թ․
2012 թվականի դեկտեմբերի 21-ի Վրաստանի №136 օրենք– կայք, 30.12.2012թ․
2013 թվականի հուլիսի 12-ի Վրաստանի №822 օրենք – կայք, 06.08.2013թ․

Հոդված 81. Քաղաքացիական ավիացիայի գործունեության տեսչավորումը
1. Քաղաքացիական ավիացիայի գործունեության տեսչավորումն իրականացնում է թռիչքային անվտանգության տեսուչը և(կամ) SAFA-ի տեսուչը։
2. Թռիչքային անվտանգության տեսուչը/SAFA-ի տեսուչը անկախ է իր գործունեության մեջ և գործում է Վրաստանի օրենսդրության, Վրաստանի միջազգային պայմանագրերի և համաձայնագրերի հիման վրա։
3. Թռիչքային անվտանգության տեսուչն իրավազոր է ցանկացած պահի անարգել մուտք գործել ավիաձեռնարկություններ և նրանց տիրապետության մեջ գտնվող շենք-շինություններ, որոնց  գործունեությունը միտված է թռիչքային անվտանգության և ավիացիոն անվտանգության ապահովմանը, մուտք գործել քաղաքացիական օդանավերի պետական ​​գրանցամատյանում գրանցված օդանավեր և այն օդանավեր, որոնք իրենց գործունեությունն իրականացնում են Վրաստանի տարածքում, պահանջել օդանավի թռիչքային անվտանգության, շահագործման և տեխնիկական ծառայության և ավիացիոն անվտանգության հետ կապված  ցանկացած փաստաթուղթ և տեղեկություն, ստուգել թռիչքային անվտանգության և ավիացիոն անվտանգության ապահովման ընթացակարգերը, տեխնիկական սարքավորումները, զրուցել ցանկացած անձի հետ՝ թռիչքային անվտանգության և ավիացիոն անվտանգության պահանջների կատարման և համապատասխան ընթացակարգերի գնահատման նպատակով։
31. Գործակալությունն  ապահովում է  թռիչքային անվտանգության տեսուչին համապատասխան ավիաձեռնարկությունում Գործակալության նորմատիվ ակտով սահմանված որակավորումը պահպանելու համար սահմանված նվազագույն աշխատած ժամերի վարձատրում։ 
4. SAFA-ի տեսուչն իրավազոր է ցանկացած ժամանակ անարգել մուտք գործել այլ երկրների օդանավերի պետական ​​ գրանցամատյաններում գրանցված օդանավեր և պահանջել օդանավի թռիչքային անվտանգության հետ կապված  ցանկացած փաստաթուղթ և տեղեկություն։ 
5. Տեսչավորման իրականացման ժամանակ թռիչքային անվտանգության տեսուչը/SAFA տեսուչն իրավազոր է կասեցնել օդանավի թռիչքը, ինչպես նաև կասեցնել ցանկացած անձի հավաստագրով (վկայականով) կամ այլ ավիացիոն փաստաթղթով տրված իրավունքների հետագա իրականացումը, եթե ստուգման ընթացքում հայտնաբերված թերությունը վտանգ է ներկայացնում թռիչքային անվտանգությանը կամ քաղաքացիական ավիացիայի անվտանգությանը։
6. Իրավաբանական և ֆիզիկական անձինք, որոնք տեսչավորման օբյեկտ են, պարտավոր են օգնել թռիչքային անվտանգության տեսուչին/SAFA-ի տեսուչին իր ծառայողական պարտականությունները կատարելու հարցում և ներկայացնել թռիչքային անվտանգության, օդանավի շահագործման և տեխնիկական ծառայության և  ավիացիոն անվտանգության հետ կապված  ցանկացած փաստաթուղթ և տեղեկություն։
7. Գործակալությունը  տեսչավորման գործընթացում ապահովում է թռիչքային անվտանգության տեսուչի/SAFA տեսուչի գործառնական անկախությունը։
8. Տեսչավորման կարգը և թռիչքային անվտանգության տեսուչի/SAFA տեսուչի իրավազորությունները սահմանվում են Գործակալության նորմատիվ ակտով։
9. Գործակալությունն իրավազոր է չբացահայտել տեսչավորման և վերահսկողության իրականացման ժամանակ ձեռք բերած թռիչքի անվտանգության/ավիացիոն անվտանգության հետ կապված տեղեկությունը, եթե նման տեղեկության բացահայտումը կարող է բացասաբար ազդել թռիչքի անվտանգության կամ ավիացիոն անվտանգության վրա՝ 1944 թվականի «Միջազգային քաղաքացիական ավիացիայի մասին» Չիկագոյի կոնվենցիայի 19-րդ հավելվածի համաձայն։ 
10. Թռիչքային անվտանգության տեսուչը/SAFA-ի տեսուչը իրավազոր է անցկացնել օդանավի անձնակազմի անդամի զննում (թեստավորում)՝ ոչ սթափ լինելու փաստը որոշելու համար։
11. Թռիչքային անվտանգության տեսուչը/SAFA-ի տեսուչը օդանավի անձնակազմի անդամի զննում (թեստավորում) է անցկացնում՝ ոչ սթափ լինելու փաստը որոշելու համար՝ հատուկ սարքի (այսուհետ՝ ալկոթեստերի) միջոցով։
12. Ոչ սթափ լինելու փաստը որոշելու համար զննումը (թեստավորումը) իրականացվում է օդանավի անձնակազմի անդամի կողմից՝ ալկոթեստերի մեջ օդի շարունակական հոսք արտաշնչելով։ Օդանավի անձնակազմի անդամի կողմից օդի հոսք արտաշնչելիս անհրաժեշտ է նրա ֆիզիկական շփում ալկոթեստերի հետ։ Օդանավի անձնակազմի անդամը պետք է հատուկ խողովակի միջոցով անընդհատ օդի հոսք արտաշնչել ալկոթեստերի մեջ, մինչև վերջնական արդյունքը գրանցվի ալկոթեստերի վրա։
13. Ալկոթեստերի վրա օդանավի անձնակազմի անդամի արյան մեջ 0.2 ppm կամ 0.2 ppm-ից պակաս էթանոլի պարունակության արձանագրումը հաստատում է օդանավի անձնակազմի անդամի ոչ սթափ վիճակում գտնվելու փաստի բացակայությունը։
14. Ալկոթեստերի կողմից օդանավի անձնակազմի անդամի արյան մեջ 0.2 ppm-ից ավելի էթանոլի պարունակության արձանագրումը հաստատում է այն փաստը, որ օդանավի անձնակազմի անդամը գտնվում է ոչ սթափ վիճակում։ Եթե ալկոթեստի սարքի վրա արձանագրված օդանավի անձնակազմի անդամի  արյան մեջ էթանոլի պարունակությունը   0.2 ppm-ից ավելի է, նա իրավազոր է թռիչքային անվտանգության տեսուչից/SAFA-ի տեսուչից պահանջել կրկնակի զննում (թեստավորում) անցկացնել ալկոթեստերով՝ ոչ սթափ լինելու փաստը որոշելու համար։ Կրկնակի զննումը (թեստավորումը) պետք է իրականացվի նախնական զննումից (թեստավորումից) հետո ոչ շուտ, քան 15 րոպե և ոչ ուշ, քան 30 րոպե հետո։
15. Եթե օդանավի անձնակազմի անդամը ոչ սթափ լինելու փաստը որոշելու համար նախատեսված զննումից (թեստավորումից) խուսափում է և(կամ)  տեղում անցկացվող զննման (թեստավորման) արդյունքը հաստատել է ոչ սթափ լինելու փաստը, թռիչքային անվտանգության տեսուչը/SAFA-ի տեսուչը օդանավի անձնակազմի անդամին հեռացնում է օդանավի վարումից/սպասարկումից։ 
16. Եթե օդանավի անձնակազմի անդամը համաձայն չէ զննման (թեստավորման) արդյունքի հետ, նա իրավունք ունի նախնական զննումից (թեստավորումից) ոչ ուշ, քան 2 ժամվա ընթացքում արյան մեջ էթանոլի պարունակությունը որոշելու համար անցնել փորձաքննություն հետևյալ բժշկական/փորձագիտական ​​հաստատություններից որևէ մեկում՝
ա) հանրային իրավունքի իրավաբանական անձում՝ Լևան Սամխարաուլիի անվան դատաբժշկական փորձաքննության ազգային բյուրոյում կամ այդ բյուրոյի տարածքային մարմնում.
բ) «Լիցենզիաների և թույլտվությունների մասին» Վրաստանի օրենքի համաձայն՝ դատաբժշկական փորձաքննության լիցենզիա ունեցող բժշկական/փորձագիտական ​​հաստատությունում։
17. Օդանավի անձնակազմի անդամի կողմից սույն հոդվածի 12-րդ մասով նախատեսված կարգի չպահպանումը նշանակում է խուսափել ոչ սթափ լինելու փաստը պարզելու նպատակով զննումից (թեստավորումից)։
2012 թվականի հունիսի 5-ի Վրաստանի №6385 օրենք – կայք, 19.06.2012թ.
2013 թվականի հուլիսի 12-ի Վրաստանի №822 օրենք – կայք, 06.08.2013թ.
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ.
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ.
2025 թվականի ապրիլի 29-ի Վրաստանի №510 օրենք – կայք, 01.05.2025թ.

Հոդված 82. Ավիացիոն անվտանգության ծրագիրը, անվտանգության կառավարման համակարգը
1. Ավիացիոն անվտանգության ծրագիրը կանոնների և միջոցառումների ամբողջություն է, որի նպատակն է  պետությունում թռիչքի անվտանգության մակարդակի բարելավումը։
2. Վրաստանի միջազգային պայմանագրերի և համաձայնագրերի պահանջներին համապատասխան մշակված ավիացիոն անվտանգության ծրագիրը հաստատում է Վրաստանի կառավարությունը։ 
3. Անվտանգության կառավարման համակարգը թռիչքի անվտանգության կառավարման նկատմամբ համակարգված մոտեցում է, որը ներառում է պարտադիր կազմակերպչական կառուցվածք, թռիչքի անվտանգության համար պատասխանատու անձանց ստորակարգություն, ուղեցույց սկզբունքներ և ընթացակարգեր։
4. Վրաստանի միջազգային պայմանագրերի և համաձայնագրերի պահանջներին համապատասխան մշակված անվտանգության կառավարման համակարգի ընդհանուր կանոնները հաստատում է Գործակալությունը։
2013 թվականի հուլիսի 12-ի Վրաստանի №822 օրենք – կայք, 06.08.2013թ.

Հոդված 83. Ավիացիոն երևույթը և դրա մասին հաղորդելու կարգը
1. Ավիացիոն երևույթը ավիացիոն պատահար է, լուրջ միջադեպ կամ միջադեպ, ինչպես նաև օդանավի և(կամ) դրա համակարգի անսարքություն, օդանավիգացիոն ծառայություն մատուցելու ժամանակ օգտագործված համակարգերի և տեխնիկական միջոցների խափանում կամ ցանկացած այլ անսովոր իրավիճակ, որն ազդել է կամ կարող էր ազդել թռիչքի անվտանգության վրա։
2. Ավիացիոն երևույթի մասին հաղորդելու կարգը հաստատում է Գործակալությունը։
3. Գործակալությունը պարտավոր է հավաքագրել տեղեկություններ ավիացիոն երևույթների մասին, ապահովել այդ տեղեկությունները տրամադրող անձի անձնական տվյալների գաղտնիությունը, կազմակերպել և իրականացնել հաղորդման վերլուծություն և մշակում, ստեղծել և պահպանել հաղորդումների տվյալների բազա, փոխանակել հաղորդումների վերաբերյալ տվյալներ այլ երկրների ավիացիոն իշխանությունների և միջազգային ավիացիոն կազմակերպությունների հետ, սահմանել թռիչքի անվտանգության մակարդակի բարելավմանն ուղղված միջոցառումներ։
4. Ավիացիոն երևույթի մասին հաղորդելու նպատակը կանխարգելիչ միջոցառումների ձեռնարկումն է, այլ ոչ թե դրա առաջացման համար որևէ մեկի մեղքը կամ պատասխանատվությունը որոշելը։
2013 թվականի հուլիսի 12-ի Վրաստանի №822 օրենք – կայք, 06.08.2013թ.

Հոդված 9. Ավիացիոն գործունեության նորմատիվ ակտեր
1. Ավիացիոն գործունեությունը կարգավորող մարմինները, իրենց իրավասության շրջանակներում, սույն օրենսգրքի և Վրաստանի այլ օրենսդրական ակտերի հիման վրա, հրապարակում են ավիացիոն օբյեկտների բոլոր տիրապետողների և սպառողների համար պարտադիր կանոններ, հրամաններ, ցուցումներ, հրահանգներ, շրջաբերականներ և այլ նորմատիվ և անհատական ​​ակտեր  ավիացիոն գործունեության իրականացման, ավիացիոն միջոցների արտադրման, վերանորոգման աշխատանքների, շինարարության և շահագործման հարցերի կարգավորման, ինչպես նաև ավիացիոն անվտանգության միջոցառումների անհապաղ իրականացման համար։
11. Քաղաքացիական ավիացիայի գործունեությունը, բացառությամբ սույն հոդվածի առաջին մասում նշված ակտերի, կարգավորվում է միջազգային ավիացիոն կազմակերպությունների և Եվրոպական Միության կողմից ընդունված կանոնակարգերով կամ դիրեկտիվներով հաստատված ձեռնարկներով, ուղեցույցներով և ընթացակարգերով։
2. Այլ նախարարությունների և գերատեսչությունների նորմատիվ ակտերի նախագծերը, որոնցով նախատեսված է պայթեցում, կրակոց, բարձրահարկ շենքերի և սարքավորումների կառուցում, էլեկտրահաղորդման գծերի տեղադրում, ռադիոխոչընդոտների ստեղծում և անվտանգ օդային երթևեկության համար վտանգավոր այլ աշխատանքների կատարում, պետք է համաձայնեցվեն ավիացիոն գործունեության կարգավորման մարմինների հետ։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2012 թվականի ապրիլի 26-ի Վրաստանի №6093 օրենք – կայք, 10.05.2012թ.
2015 թվականի դեկտեմբերի 11-ի Վրաստանի №4620 օրենք - կայք, 23.12.2015թ.

Հոդված 91. Գործակալության իրավական ակտերը
1. Գործակալության տնօրենը նորմատիվ և անհատական ​​վարչաիրավական ակտեր է ընդունում սույն օրենքով, Վրաստանի այլ իրավական ակտերով և միջազգային պայմանագրերով ու համաձայնագրերով նախատեսված դեպքերում և սահմաններում։
11. Գործակալության տնօրենն իրավազոր  է թռիչքի անվտանգության պահանջների և(կամ) ավիացիոն անվտանգության պահանջների նախատեսմամբ թույլ տալ բացառություններ քաղաքացիական ավիացիայի ոլորտում գործող նորմատիվ ակտերից՝ համապատասխան նորմատիվ ակտերով սահմանված դեպքերում և սահմաններում։
2. Գործակալության իրավական ակտերը կարող են բողոքարկվել միայն դատարանում՝ օրենքով սահմանված կարգով։
3. Դատարան հայց ներկայացնելու դեպքում Գործակալության համապատասխան իրավական ակտի գործողությունը կասեցվում է, բացառությամբ այն իրավական ակտի, որն ընդունվել է «Քաղաքացիական ավիացիայի մասին» Չիկագոյի 1944 թվականի կոնվենցիայի, դրա հավելվածների և(կամ) քաղաքացիական ավիացիայի ոլորտում գործող այլ նորմատիվ ակտերի պահանջների խախտման պատճառով, ինչը վտանգ է ստեղծել թռիչքի անվտանգությանը և(կամ) ավիացիոն անվտանգությանը, կամ ինչը կարող էր նման վտանգ ստեղծել։
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 92. Անվտանգության ցուցում
1. Անվտանգության ցուցումը Գործակալության կողմից ընդունված (բանավոր կամ գրավոր) կամ ճանաչված փաստաթուղթ է, որը ընդունվում/ճանաչվում է այն դեպքում, երբ հաստատվում է, որ վտանգ է ստեղծվում թռիչքի անվտանգությանը և(կամ) հասարակական անվտանգությանը,   և որն ուղղված է ավիացիոն անվտանգության վերականգնմանը։
2. Համապատասխան իրավաբանական կամ ֆիզիկական անձին ուղարկվում է գրավոր անվտանգության ցուցում, որում արտացոլված են առնվազն հետևյալ տեղեկությունները.
ա) վտանգի նկարագրությունը,
բ) իրավաբանական կամ ֆիզիկական անձը, որին վերաբերում է անվտանգության ցուցումը,
գ) իրականացվելիք (այդ թվում, անհրաժեշտության դեպքում՝ անհապաղ իրականացվելիք) գործողությունների ցանկը և դրանց իրականացման անհրաժեշտության հիմնավորումը,
դ) իրականացվելիք գործողությունների իրականացման ժամկետները,
ե) անվտանգության ցուցումը ուժի մեջ մտնելու ամսաթիվը։
3. Անհետաձգելի անհրաժեշտության դեպքում, երբ անհրաժեշտ է անհապաղ գործողություն, անվտանգության ցուցումը տրվում է բանավոր՝  սույն հոդվածի 2-րդ մասում նշված տեղեկությունների նախատեսմամբ։ Անվտանգության ցուցումը ողջամիտ ժամկետում ձևակերպվում է գրավոր:
4. Իրավաբանական կամ ֆիզիկական անձը, որին վերաբերում է անվտանգության ցուցումը, պարտավոր է ապահովել անվտանգության ցուցման կատարումը սահմանված ժամկետում:
5. Ընդունված/ճանաչված անվտանգության ցուցումը կատարելու նկատմամբ վերահսկողությունն իրականացնում է Գործակալությունը:
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Գլուխ III․ Օդային տարածքը և օդային նավիգացիոն ծառայությունը

Վրաստանի 2017 թվականի դեկտեմբերի 22-ի №1818 օրենք – կայք, 11.01.2018թ․

Հոդված 10. Վրաստանի օդային տարածքը և օդային տարածքից օգտվելը
1. Ինչպես միջազգային, այնպես էլ ներքին թռիչքներ կատարելիս Վրաստանի օդային տարածքից օգտվելու իրավունք ունի ցանկացած օդային տրանսպորտային միջոց՝ համաձայն Վրաստանի պետության հետ կնքված երկկողմ և(կամ) բազմակողմ համաձայնագրի, իսկ Վրաստանում գրանցված ուղևորափոխադրողը-բեռնափոխադրողը և Վրաստանի քաղաքացիական ավիացիայի պետական ​​գրանցամատյանում գրանցված օդանավը, ներքին թռիչքներ կատարելիս, Վրաստանի օդային տարածքից օգտվում են՝ համաձայն Վրաստանի օրենսդրության։
2. Եթե Վրաստանի օդային տարածքից օգտվելը կապված է հրթիռային-հրետանային կրակոցի, պայթեցման աշխատանքներ վարելու կամ այլ նմանատիպ գործունեության հետ, այն իրականացվում է օդանավի թռիչքի անվտանգության ապահովման պայմանով։
3. Վրաստանի օդային տարածքում հրթիռային և հրետանային կրակոցի, պայթեցման աշխատանքներ անվտանգ վարելու կարգը  մշակում են Վրաստանի պաշտպանության նախարարությունն  ու Գործակալությունը,  և հաստատում է Վրաստանի կառավարությունը։ 
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 101. (Հանվել է)
2013 թվականի հուլիսի 12-ի Վրաստանի №822 օրենք – կայք, 06.08.2013թ․
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 102. (Հանվել է)
2013 թվականի դեկտեմբերի 27-ի Վրաստանի №1900 օրենք – կայք, 30.12.2013թ․
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 11. Օդանավիգացիոն ծառայություններ
1. Օդանավիգացիայի անվտանգության, կանոնավորության և արդյունավետության ապահովման համար օդային երթևեկությանը  տրամադրվող օդանավիգացիոն ծառայությունները նախատեսում են․ 
ա) օդային երթևեկության կազմակերպում, որը ներառում է՝
ա.ա) օդային երթևեկության ծառայություն,
ա.բ) օդային տարածքի կազմակերպում,
ա.գ) օդային երթևեկության հոսքերի կազմակերպում,
բ) ավիացիոն կապի, նավիգացիայի և ռադարային-տեղորոշման ծառայություն,
գ) ավիացիոն օդերևութաբանական ծառայություն,
դ) օդանավիգացիայի տեղեկատվական ծառայություն,
ե) որոնողական-փրկարարական ծառայություն։
2. Սույն հոդվածի առաջին մասով նախատեսված ծառայությունը կամ դրա առանձին տեսակները Վրաստանի օդային տարածքում կամ դրա մի մասում, ինչպես նաև բաց ծովի վերևում առկա օդային տարածքի սահմաններում, որտեղ օդային երթևեկության ծառայությունն ապահովում է Վրաստանը, և քաղաքացիական աերոդրոմներում իրականացնում է  Գործակալության կողմից հավաստագրված օդային նավիգացիայի ծառայության ձեռնարկությունը։
3. Օդային նավիգացիայի ծառայության ձեռնարկության հավաստագրման կարգը նորմատիվ ակտով հաստատում է Գործակալությունը։
4. Հավաստագրված օդանավիգացիոն ծառայությանը,  որպես օդանավիգացիոն ծառայության մատակարար, նշանակում է Գործակալությունը։
5. Օդանավիգացիոն ծառայության ձեռնարկությունն ապահովում է  օդանավիգացիոն ծառայության տրամադրում Վրաստանի օրենսդրությանը համապատասխան՝  ICAO-ի տարածաշրջանային օդանավիգացիոն պլանի և Եվրոպական միասնական երկնքում օդային երթևեկության կազմակերպման գլխավոր պլանի պահանջների նախատեսմամբ։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ․, հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ․, հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 12. Օդային երթևեկության ծառայությունը
1. Օդային երթևեկության ծառայությունը ներառում է՝
ա) թռիչքային-տեղեկատվական ծառայություն (այդ թվում, աերոդրոմային թռիչքային-տեղեկատվական ծառայություն, աերոդրոմային տեղեկատվական-ավտոմատ ծառայություն),
բ) վթարային ծառայություն,
գ) օդային երթևեկության խորհրդատվական ծառայություն,
դ) օդային երթևեկության դիտորդական ծառայություն (շրջանային դիտորդական ծառայություն, մոտույցների դիտորդական ծառայություն, աերոդրոմային դիտորդական ծառայություն):
2. Օդային երթևեկության ծառայության կարգը նորմատիվ ակտով հաստատում է Գործակալությունը։ 
2013 թվականի սեպտեմբերի 6-ի Վրաստանի №1038 օրենք – կայք, 23.09.2013թ.
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ.

Հոդված 13. Օդանավիգացիոն ծառայության տեխնիկական աջակցությունը
1. Օդանավիգացիոն ծառայության տեխնիկական աջակցությունը ենթադրում է սույն օրենսգրքի 11-րդ հոդվածի 1-ին մասով նախատեսված ծառայության հետ կապված տեխնիկական միջոցների/համակարգերի գործառնություն։
2. Օդանավիգացիոն ծառայության ձեռնարկությունն  ապահովում է սույն օրենսգրքի 11-րդ հոդվածի 1-ին մասով նախատեսված ծառայությունների հետ կապված տեխնիկական միջոցների/համակարգերի գործառնելու գործունակությունը, հուսալիությունը, շարունակականությունը և ամբողջականությունը։
3. Օդանավիգացիոն ծառայության ձեռնարկությունը պետք է օգտագործի միայն այն տեխնիկական միջոցները/համակարգերը, որոնք կապված են օդանավիգացիոն ծառայության մատուցման հետ, որը Գործակալությունը ճանաչել է նախապես։ 
4. Օդանավիգացիոն ծառայության տեխնիկական աջակցության կարգը նորմատիվ ակտով հաստատում է Գործակալությունը։  
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ.
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ.

Հոդված 14. Ավիացիոն օդերևութաբանական ծառայությունը
1. Ավիացիոն օդերևութաբանական ծառայությունը ներառում է օդերևութաբանական տեղեկատվության տրամադրում  օդանավեր շահագործողներին, թռիչքային անձնակազմի անդամներին, օդային երթևեկության սպասարկման մարմիններին, որոնողական-փրկարարական գործողություններին մասնակցող մարմիններին, օդանավակայաններին և Վրաստանի օդային տարածքի այլ օգտագործողներին։
2. Ավիացիոն օդերևութաբանական ծառայության  տրամադրումն ապահովում է  Գործակալությունը։ 
3. Վրաստանի քաղաքացիական ավիացիայի օդերևութաբանական ապահովման կարգի վերաբերյալ տեխնիկական կանոնակարգը հաստատում է Վրաստանի կառավարությունը։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011
2013 թվականի սեպտեմբերի 6-ի Վրաստանի №1038 օրենք – կայք, 23.09.2013թ․
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 15․ Օդանավիգացիոն տեղեկություններով սպասարկումը
1. Օդանավիգացիոն տվյալները և Օդանավիգացիոն տեղեկատվությունը ներառում են Վրաստանի օդային տարածքի և բաց ծովի վերևում առկա օդային տարածքի մասին տեղեկություններ, որտեղ Վրաստանի կողմից օդային երթևեկության ծառայություն է մատուցվում։
2. Օդանավիգացիոն ծառայության ձեռնարկությունը օդանավիգացիոն  տվյալների և օդանավիգացիոն տեղեկատվության մատակարարներից ստանում է օդանավիգացիոն տվյալներ և օդանավիգացիոն տեղեկություններ, տեսակավորում, համատեղում, խմբագրում (առանց բովանդակությունը փոխելու), պահպանում և սահմանված ձևաչափով հրապարակում ու տարածում է դրանք։
3. Օդանավիգացիոն տվյալների և օդանավիգացիոն տեղեկությունների մատակարարներին և նրանց իրավունքներն ու պարտականությունները սահմանում է և օդանավիգացիոն տեղեկությունների և օդանավիգացիոն տեղեկությունների տրամադրման կարգը հաստատում է Վրաստանի կառավարությունը։ 
4. Օդանավիգացիոն տեղեկությունների միասնական փաթեթը Վրաստան պետության անունից հրապարակում է օդանավիգացիոն ծառայության ձեռնարկությունը, և այն հասանելի է բոլորին։
5. Օդանավիգացիոն տեղեկություններով սպասարկման կարգը նորմատիվ ակտով հաստատում է Գործակալությունը։  
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2013 թվականի հուլիսի 12-ի Վրաստանի №822 օրենք – կայք, 06.08.2013թ․
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 16. Վրաստանի օդային տարածքի կառուցվածքը և օդային տարածքի դասակարգումը
1. Վրաստանի օդային տարածքի և բաց ծովի վերևում առկա օդային տարածքի կառուցվածքը և դասակարգումը, որտեղ Վրաստանի պետությունը օդային երթևեկության ծառայություն է մատուցում, մշակում է Գործակալությունը՝ Վրաստանի պաշտպանության նախարարության հետ համաձայնեցմամբ։
2. Սույն հոդվածի 1-ին մասի պահանջների նախատեսմամբ, Գործակալությունը մշակում է՝ 
ա) թռիչքային տեղեկության շրջանը,
բ) դիտորդության շրջանը,
գ) դիտորդության տարածքը,
դ) հանգուցային դիտորդական շրջանը,
ե) աերոդրոմային երթևեկության տարածքը,
զ) թռիչքային տեղեկատվական տարածքը,
է) թռիչքի համար սահմանափակված տարածքները,
ը) թռիչքի համար վտանգավոր տարածքները,
թ) թռիչքի համար արգելված տարածքները, ինչպես նաև պետական ​​շահերի նախատեսմամբ՝ այլ տարածքներ։  
3. Սույն հոդվածի 2-րդ մասով նախատեսված թռիչքի համար սահմանափակված տարածքները, թռիչքի համար վտանգավոր տարածքները, թռիչքի համար արգելված տարածքները և այլ տարածքներ պետք է սահմանվեն ժամանակավորապես։ Այն ժամկետը, որով սահմանվում է համապատասխան տարածքը, չպետք է գերազանցի այդ տարածքը սահմանելը հարուցող  պայմանների գոյության ժամկետը։ 
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 17. Օդային տարածքի ճկուն օգտագործումը
1. Պետական ​​շահերի  (այդ թվում, պաշտպանունակության) նախատեսմամբ, օդային երթևեկությանը  և օդային տարածքի կազմակերպմանը նպաստելու համար կիրառվում է օդային տարածքի ճկուն օգտագործման հայեցակարգը, որը  Օդանավիգացիայի անվտանգության եվրոպական կազմակերպության (EUROCONTROL) կողմից մշակված, Եվրոպայի քաղաքացիական ավիացիայի կոնֆերանսի անդամ պետություններում գործող օդային տարածքի կառավարման հայեցակարգ է։ 
2. Օդային տարածքը կազմակերպվում է քաղաքացիական ավիացիան կարգավորող պետական ​​մարմինների և պետական ​​ավիացիան կարգավորող պետական ​​մարմինների կողմից օդային տարածքի համատեղ, քաղաքացիական-ռազմական կոմիտեի և օդային տարածքի կազմակերպման խմբի ստեղծումով և ռազմավարական, նախամարտավարական և մարտավարական մակարդակներում դրանց սերտ համակարգման միջոցով։
3. Վրաստանի օդային տարածքի ճկուն օգտագործման կանոնները մշակում են Վրաստանի պաշտպանության նախարարությունն ու Գործակալությունը, և հաստատում է Վրաստանի կառավարությունը։  
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006, հոդվ․130
2013 թվականի դեկտեմբերի 27-ի Վրաստանի №1900 օրենք – կայք, 30.12.2013թ․
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 18. Վրաստանի օդային տարածքի դիզայնը
1. Վրաստանի օդային տարածքի շրջանակներում Գործակալության կողմից հավաստագրված օդանավիգացիոն ծառայության ձեռնարկությունն իրականացնում է օդային երթևեկության սպասարկման երթուղիների,   թռիչքի նվազագույն բարձրությունների և անվտանգ օդային երթևեկության սպասարկման համար կարևոր այլ տարրերի դիզայնը՝  օդային տարածքի կազմակերպման և օդային երթևեկության հոսքերի կազմակերպման նախատեսմամբ։ 
2. Սույն հոդվածի և սույն օրենսգրքի 16-րդ հոդվածի պահանջների նախատեսմամբ,  Վրաստանի օդային տարածքի կառուցվածքի և դիզայնի կարգը, որով սահմանվում է նաև Վրաստանի օդային տարածքի դասակարգումը, մշակում է Գործակալությունը,  և նորմատիվ ակտով հաստատում է Վրաստանի կառավարությունը։ 
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ.

Հոդված 19. Թռիչքի ընթացակարգերի դիզայնի ծառայությունը
1. Վրաստանի օդային տարածքի սահմաններում գտնվող քաղաքացիական աերոդրոմների թռիչքային (գործիքային և(կամ) տեսողական) ընթացակարգերի դիզայնի ծառայությունը, որը ներառում է թռիչքային ընթացակարգերի դիզայնը, փաստաթղթավորումը, վերստուգումը, կանոնավոր վերանայումը և թարմացումը, իրականացնում է  Գործակալության կողմից հավաստագրված օդանավիգացիոն ծառայությունների ընկերությունը՝  համաձայն թռիչքային ընթացակարգերի դիզայնի կարգի։
2. Ցանկացած թռիչքային ընթացակարգ մինչև օգտագործումը պետք է հաստատի Գործակալությունը։  
3. Թռիչքային ընթացակարգերի դիզայնի կարգը նորմատիվ ակտով  հաստատում է Գործակալությունը։ 
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ․, հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2013 թվականի հուլիսի 12-ի Վրաստանի №822 օրենք – կայք, 06.08.2013թ․
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 20. Ավիացիոն քարտեզներ
1. Վրաստանի քաղաքացիական ավիացիայի քարտեզները կազմում, դրանց հասանելիությունն ապահովում է և դրանք պարբերաբար թարմացնում է Գործակալության կողմից հավաստագրված օդանավիգացիոն ծառայությունների ձեռնարկությունը։ 
2. «Չիկագոյի միջազգային քաղաքացիական ավիացիայի մասին» 1944 թվականի կոնվենցիայի մասնակից պետության խնդրանքով Վրաստանն  ապահովում է իր տարածքի վերաբերյալ այն տեղեկատվության հասանելիությունը, որն անհրաժեշտ է սույն Կոնվենցիայի 4-րդ հավելվածի պահանջները կատարելու համար։
3. Ավիացիոն քարտեզների կազմման կարգը նորմատիվ ակտով հաստատում է Գործակալությունը։
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ.

Հոդված 201. Որոնողափրկարարական ծառայությունը
1. Որոնողափրկարարական ծառայությունը ներառում է արտակարգ իրավիճակի մոնիթորինգ, կապի ապահովում, գործունեության համակարգում, որոնողափրկարարական ծառայություն, բժշկական օգնության տրամադրում, բժշկական նպատակներով տարհանում՝ օգտագործելով պետական ​​և մասնավոր ռեսուրսներ, այդ թվում՝ ավիացիոն, ծովային և այլ միջոցներ։
2. Որոնողափրկարարական ծառայությունը տրամադրվում է ինչպես Վրաստանի ավիացիոն ուժերով և միջոցներով, այնպես էլ ցամաքային և ծովային որոնողափրկարարական խմբերի օգնությամբ։
3. Որոնողափրկարարական ծառայության իրականացման կարգը, իրականացնող կառույցները և նրանց իրավունքներն ու պարտականությունները սահմանվում են ավիացիոն որոնողափրկարարական արձագանքման ծրագրով, որը հաստատում է Վրաստանի կառավարությունը։ 
4. Աերոդրոմի տարածքում և նրա հարակից շրջանում  արտակարգ-փրկարարական ծառայությունն իրականացնում է աերոդրոմի վթարային-փրկարարական ջոկատը։ Դրա իրականացման հետ կապված  ծախսերը հատուցում է ինքնաթիռը շահագործողը/ավիափոխադրողը։ 
5. Որոնողափրկարարական ծառայությունը ֆինանսավորվում է Վրաստանի պետական ​​բյուջեից։
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ.

Հոդված 202. Օտար պետության որոնողափրկարարական խմբի մուտքը Վրաստանի տարածք
1. Վրաստանի հետ կնքված համապատասխան պայմանագրի հիման վրա, Վրաստանի տարածք թույլ է տրվում մուտք գործել օտար պետության որոնողափրկարարական խմբին՝ իր տիրապետության տակ գտնվող տեխնիկական միջոցներով, ինչպես նաև վթարի ենթարկված օդանավի սեփականատիրոջը/շահագործողին և(կամ) այն ​​պետության ներկայացուցչին, որտեղ գրանցված է նշված ինքնաթիռը։
2. Վրաստանի հետ համապատասխան պայմանագրի բացակայության դեպքում, Վրաստանի տարածքում օտար  պետության որոնողափրկարարական խմբին իր տիրապետության տակ գտնվող տեխնիկական միջոցներով, ինչպես նաև վթարի ենթարկված ինքնաթիռի սեփականատիրոջը/շահագործողին և(կամ) այն ​​պետության ներկայացուցչին, որտեղ գրանցված է նշված ինքնաթիռը,  թույլ է տրվում  մուտք գործել Վրաստանի տարածք՝ օրենսդրությամբ սահմանված կարգով։
3. Բաց ծովի վերևում առկա օդային տարածքում, որտեղ օդային երթևեկության ծառայությունն ապահովում է  Վրաստանը, վտանգի մեջ գտնվող օդանավի ուղևորների որոնումն ու օգնության ցուցաբերումն  իրականացվում է Վրաստանի որոնողափրկարարական ջոկատների միջոցով կամ Վրաստանի և օտար պետության համատեղ ուժերով՝ նրանց միջև կնքված համաձայնագրի հիման վրա։ 
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ.

Հոդված 203. Օդանավիգացիոն ծառայության վերահսկողությունը
1. Օդանավիգացիոն ծառայության վերահսկողությունը ներառում է՝
ա) օդանավիգացիոն ծառայության ձեռնարկության հավաստագրում, տեսչավորում և շարունակական մոնիթորինգ,
բ) օդանավիգացիոն ծառայության տեխնիկական ապահովման հետ կապված տեխնիկական միջոցների/համակարգերի ճանաչում, 
գ) օդանավիգացիոն ծառայության ձեռնարկությունում պլանավորված փոփոխությունների վերահսկողություն, անվտանգության/որակի կառավարման համակարգի և դրանց հետ կապված փաստաթղթերի համաձայնեցում և այլն։
2. Գործակալությունը սույն հոդվածի առաջին մասով նախատեսված վերահսկողությունն իրականացնում է սույն օրենսգրքին, Վրաստանի միջազգային պայմանագրերին և դրանց հիման վրա մշակված կանոններին համապատասխան։
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ.

Հոդված 204. Օդանավիգացիոն ծառայության վճարը
1. Օդանավիգացիոն ծառայության վճարի կազմման և հաշվարկման սկզբունքներն ու մեթոդաբանությունը սահմանվում են Վրաստանի էկոնոմիկայի և կայուն զարգացման նախարարի հրամանով։
2. Օդանավիգացիոն ծառայության վճարից ազատվում է՝
ա) պետական ​​օդանավը,
բ) օդանավի թռիչքը, որը կատարվում է պատերազմական դրության, արտակարգ դրության, տարերային աղետի, աղետի, վթարի ժամանակ մարդկանց, պետական ​​և մասնավոր գույքը փրկելու համար որոնողափրկարարական ծառայություն իրականացնելու համար, 
գ) Վրաստանի միջազգային պայմանագրի հիման վրա և դրա շրջանակներում ազատված օդանավը/օդանավի թռիչքը։
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ.

Բաժին II. Օդանավերը, ավիացիոն անձնակազմը, աերոդրոմները և օդանավակայանները
 
           Վրաստանի 2017 թվականի դեկտեմբերի 22-ի №1818 օրենք - կայքէջ, 11.01.2018թ.

Գլուխ IV. Օդանավերը
Հոդված 21. Օդանավերի դասակարգումը
1. Օդանավերը բաժանվում են քաղաքացիական, պետական ​​և փորձարարական օդանավերի։
2. Քաղաքացիական օդանավերին է պատկանում օդանավը, որը գրանցված է քաղաքացիական օդանավերի պետական ​​գրանցամատյանում կամ գերթեթև օդանավերի գրանցամատյանում։ 
3. Պետական օդանավերին են պատկանում  ռազմական, ոստիկանական, պետական ​​անվտանգության և մաքսային նպատակներով օգտագործվող և պետական ​​օդանավերի գրանցամատյանում ներառված օդանավերը։
4. Օդանավը փորձարարական է, եթե այն օգտագործվում է փորձարկման, փորձարարական-կոնստրուկտորային կամ գիտահետազոտական ​​թռիչք կատարելու նպատակով։
2013 թվականի դեկտեմբերի 27-ի Վրաստանի №1900 օրենք – կայք, 30.12.2013թ.
2015 թվականի հուլիսի 8-ի Վրաստանի №3954 օրենք – կայք, 15.07.2015թ.
2023 թվականի հունիսի 15-ի Վրաստանի №3269 օրենք – կայք, 04.07.2023թ.

Հոդված 211. Անօդաչու օդային համակարգը և օդանավերը  
1. Անօդաչու օդային համակարգը անօդաչու թռչող սարքերի և դրանց  շահագործման հետ կապված տարրերի ամբողջություն է։
2. Անօդաչու օդանավը թռչող սարք է, որի բորտի վրա չկա օդաչու։  
3. Անօդաչու թռչող սարքերի գրանցման և թռիչքի, ինչպես նաև անօդաչու օդային համակարգի և անօդաչու թռչող սարքերի շահագործման, օգտագործման և սահմանափակումների կանոնները սահմանվում են Գործակալության նորմատիվ ակտով։ 
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 212. Գերթեթև օդանավ
1. Գերթեթև օդանավերի վրա չեն տարածվում սույն օրենսգրքի 26-րդ, 31-րդ և 56-րդ հոդվածների պահանջները։ 
2. Գործակալությունը  գերթեթև օդանավ արտադրողի դիմումի հիման վրա նույնականացնում է տվյալ արտադրողին և գրանցում համապատասխան տվյալները։
3. Գերթեթև օդանավի շահագործումն իրականացվում է հայտարարագրի հիման վրա՝ գերթեթև օդանավի շահագործողի պատասխանատվությամբ։
4. Գերթեթև օդանավը գրանցվում է գերթեթև օդանավերի գրանցամատյանում։
5. Գերթեթև օդանավ արտադրողի նույնականացման, գերթեթև օդանավի գրանցման և շահագործման, ինչպես նաև գերթեթև օդանավը շահագործողի նկատմամբ պահանջները և հայտարարագրման պայմանները, կախված թռիչքի տեսակից, սահմանվում են Գործակալության նորմատիվ ակտով։ 
2023 թվականի հունիսի 15-ի Վրաստանի №3269 օրենք – կայք, 04.07.2023թ.

Հոդված 213. Ընդհանուր նշանակության ավիացիա
1. Ընդհանուր նշանակության ավիացիայի նպատակներով օդանավի շահագործումը նշանակում է օդանավի շահագործում, որը ֆիզիկական կամ իրավաբանական անձն իրականացնում է անձնական նպատակով։
2. Անձնական նպատակով օդանավի շահագործման նկատմամբ պարտադիր պահանջները սահմանում է Գործակալությունը։
2023 թվականի հունիսի 15-ի Վրաստանի №3269 օրենք – կայք, 04.07.2023թ.

Հոդված 214. Պարապլանով թռիչքի կարգավորումը
1. Պարապլանով թռիչքը թույլ է տրվում միայն Վրաստանի օրենսդրությամբ սահմանված կարգով առանձնացված օդային տարածքում։
2. Պարապլանով թռիչքի կարգավորումը, թռիչքային հրապարակի և թռիչքային հրապարակի օպերատորի հավաստագրումը, պարապլանի օդաչուի վկայականի/կատեգորիայի տրամադրումը, կասեցումը և չեղարկումը, ինչպես նաև պարապլանի պիտանիության որոշումը իրականացնում է Վրաստանի կառավարության կողմից սահմանված իրավաբանական անձը՝ Վրաստանի օրենսդրությամբ սահմանված պահանջներին համապատասխան։ 
3. Սույն հոդվածի 2-րդ մասով նախատեսված համապատասխան իրավաբանական անձի կողմից պարապլանով թռիչքի իրականացման համար սահմանված պահանջների պահպանման և համապատասխան լիազորությունների իրականացման վերահսկողությունն իրականացնում է Գործակալությունը։
4. Վրաստանի կառավարության կողմից սահմանված իրավաբանական անձը պետք է բավարարի հետևյալ չափանիշները՝
ա) պետք է ունենա պարապլանիզմի ոլորտում գործունեության առնվազն 10 տարվա փորձ, այդ թվում, այս ոլորտում գործող միջազգային կազմակերպությունների հետ համագործակցության փորձ,
բ) այն, որպես ընկերություն,  պետք է  ունենա առնվազն 50 անդամ,
գ) պետք է ունենա պարապլանի պիտանիության ստուգման համար  անհրաժեշտ տեխնիկական սարքավորումներ և համապատասխան ծրագրային ապահովում, որի միջոցով վարում է համապատասխան գրանցամատյաններ՝ Վրաստանի օրենսդրությամբ սահմանված կարգով։
5. Սույն հոդվածի 2-րդ մասով նախատեսված համապատասխան իրավաբանական անձը պարապլանով թռիչքի կարգավորումը, թռիչքային հրապարակի և թռիչքային հրապարակի օպերատորի հավաստագրման, ինչպես նաև պարապլանի  օդաչուի վկայականի/կատեգորիայի տրամադրումը, կասեցումը և չեղարկումն իրականացնում է Վրաստանի ընդհանուր վարչական օրենսգրքով սահմանված պարզ վարչական վարույթի կարգով։  
6. Սույն հոդվածի 2-րդ մասով նախատեսված համապատասխան իրավաբանական անձը և նրա լիազորությունները սահմանվում են Վրաստանի կառավարության որոշումով։
7. Սույն հոդվածի 3-րդ մասով նախատեսված վերահսկողության իրականացման շրջանակներում Գործակալությունն իրավազոր է բացահայտել համապատասխան ընթացակարգով սահմանված պահանջների կատարման հետ կապված թերությունները և դրանց վերացման համար ողջամիտ ժամկետ սահմանել։ Բացի այդ, ելնելով հայտնաբերված թերությունների ծանրությունից, ինչպես նաև նշված ժամկետում այդ թերությունները չվերացնելու դեպքում Գործակալությունն իրավազոր է սահմանափակել կամ կասեցնել սույն հոդվածի 2-րդ մասով նախատեսված պարապլաներային թռիչքների կանոնների պահպանման համար պատասխանատու համապատասխան իրավաբանական անձի գործունեությունը, որից հետո թույլ չեն տրվում պարապլաներային թռիչքները,  կամ կիրառել Վրաստանի օրենսդրությամբ սահմանված կարգով նախատեսված պատասխանատվության միջոց։ Գործակալության կողմից պարապլաներային թռիչքների կանոնների պահպանման համար պատասխանատու համապատասխան իրավաբանական անձի գործունեությունը սահմանափակելու կամ կասեցնելու դեպքում Վրաստանի ներքին գործերի նախարարությունը թռիչքի արգելքի նկատմամբ վերահսկողություն է իրականացնում։ 
8. Գործակալությունը պարտավոր է սույն հոդվածի 2-րդ մասով նախատեսված համապատասխան իրավաբանական անձի գործունեության սահմանափակման, կասեցման և վերականգնման մասին տեղեկացնել Վրաստանի ներքին գործերի նախարարությանը։
9. Սույն հոդվածի 2-րդ մասով նախատեսված համապատասխան իրավաբանական անձի/հավաստագրված թռիչքային հրապարակի օպերատորի ցուցումներին չենթարկվելու դեպքում  նշված իրավաբանական անձի ներկայացուցիչը/հավաստագրված թռիչքային հրապարակի օպերատորն իրավազոր է արձագանքման համար դիմել Վրաստանի ներքին գործերի նախարարություն։ Նման դեպքում Վրաստանի ներքին գործերի նախարարության իրավազոր անձն  ապահովում է հասարակական անվտանգության և հասարակական կարգի պահպանում։
10. Վրաստանի ներքին գործերի նախարարության իրավազոր անձն իրավունք ունի կանխել հավաստագրված թռիչքային հրապարակում պարապլանով թռիչքն առանց օպերատորի հավաստագրի կամ կասեցված հավաստագրով գործառնությունը։
11. Վրաստանի ներքին գործերի նախարարության իրավազոր անձն իրավունք ունի կասեցնել պարապլանային թռիչքները առանց պարապլանային օդաչուի վկայականի կամ կասեցված վկայականով թռիչքը։ 
12. Վրաստանի ներքին գործերի նախարարության իրավազոր անձն  իրավունք ունի կասեցնել ոչ առևտրային թռիչքը, այդ թվում՝ ուսումնավարժական թռիչքը, եթե այն իրականացվում է Վրաստանի օրենսդրությամբ սահմանված պահանջների խախտմամբ, ինչպես նաև ցանկացած թռիչք, որն իրականացվում է հատկացված համապատասխան օդային տարածքից դուրս։
13. Հավաստագրված թռիչքային վայրերի և պարապլանային փորձարարական և ցուցադրական թռիչքների վերաբերյալ տեղեկությունը Վրաստանի ներքին գործերի նախարարությանը տրամադրում է սույն օրենքի 2-րդ մասով նախատեսված համապատասխան իրավաբանական անձը։
14. Պարապլանի օդաչուն պարտավոր է ունենալ համապատասխան գործող ապահովագրական պոլիս։
15. Պարապլանի օդաչուի վկայական ստանալու հավակնորդ անձը պետք է ունենա Վրաստանի օրենսդրությամբ սահմանված կարգով ճանաչված մասնագիտական ​​պատրաստման/մասնագիտական ​​վերապատրաստման ծրագիր իրականացնելու իրավունք ունեցող իրավաբանական անձի կողմից տրված հավաստագիր։ Տվյալ հավաստագրի տրամադրման լրացուցիչ պահանջները սահմանում է Գործակալությունը։ 
16. Պարապլանով թռիչքի կարգավորում իրականացնող իրավաբանական անձի վերահսկողության, պարապլանով թռիչքի անվտանգության, թռիչքային հրապարակի և թռիչքային հրապարակի օպերատորի հավաստագրման, պարապլանի օդաչուի վկայականի տրամադրման, պարապլանի և դրա սարքավորումների պիտանիության որոշման և պարապլանի օդաչուի ապահովագրության նկատմամբ պահանջները սահմանում է Գործակալությունը։
2023 թվականի հունիսի 15-ի Վրաստանի №3269 օրենք – կայք, 04.07.2023թ.

Հոդված 215. Պարապլանի և դրա սարքավորումների ստուգման, թռիչքային հրապարակի օպերատորի հավաստագրման և պարապլանի օդաչուի վկայականի համար սահմանված վճարի դրույքաչափերը 
1. Թռիչքային հրապարակի հավաստագրման վճարը կազմում է 3000 լարի։
2. Պարապլանի ստուգման վճարներն են՝
ա) մեկ տեղանոց պարապլանի ստուգման՝ 50 լարի,
բ) երկու տեղանոց պարապլանի ստուգման՝ 100 լարի,
գ) մեկ տեղանոց պարապլանի նստելու-կապելու համակարգի ստուգման՝ 50 լարի,
դ) երկու տեղանոց պարապլանի նստելու-կապելու համակարգի ստուգման՝ 100 լարի,
ե) մեկ տեղանոց պարապլանի պահեստային պարաշյուտի ստուգման՝ 100 լարի,
զ) երկու տեղանոց պարապլանի պահեստային պարաշյուտի ստուգման՝ 120 լարի,
է) մեկ տեղանոց պարապլանի պահեստային պարաշյուտի պիտանիության ճանաչման՝ 50 լարի,
ը) երկու տեղանոց պարապլանի պահեստային պարաշյուտի պիտանիության ճանաչման՝ 75 լարի,
թ) պարաշարժիչի պիտանիության ստուգման՝ 200 լարի,
ժ) պարաշարժիչի պիտանիության ճանաչման՝ 50 լարի։
3. Թռիչքային հրապարակի օպերատորի հավաստագրման վճարը  1500 լարի է։
4. Տեսական քննությանը մասնակցության  վճարը  80 լարի է։
5. Գործնական քննությանը մասնակցության  վճարը  180 լարի է։ 
6. Պարապլանի օդաչուի վկայականի պատրաստելու,  ինչպես նաև կորցրած վկայականը վերականգնելու համար վճարը 50 լարի է։
7. Պարապլանի օդաչուի կատեգորիան ճանաչելու համար վճարը մեկ ենթակատեգորիայի համար 350 լարի է։
2023 թվականի հունիսի 15-ի Վրաստանի №3269 օրենք – կայք, 04.07.2023թ.

Հոդված 22. Օդանավերի գրանցումը
1․ Թռիչքի համար պիտանի բոլոր օդանավերը ենթակա են պարտադիր պետական ​​գրանցման՝ համապատասխան վկայականի (այսուհետ՝ հավաստագիր) տրամադրմամբ։
2. Քաղաքացիական օդանավը գրանցվում է Քաղաքացիական օդանավերի պետական ​​գրանցամատյանում կամ գերթեթև օդանավերի գրանցամատյանում։
3. Քաղաքացիական օդանավերի պետական ​​գրանցամատյանում գրանցվում են այն օդանավերը, որոնք ունեն թռիչքային պիտանիության վկայական։ 
4. Քաղաքացիական օդանավերի գրանցման, հաշվառման և պետական ​​գրանցամատյանից հանելու  կանոնները սահմանում է Գործակալությունը և դրանց հիման վրա իրականացնում է օդանավերի գրանցամատյանի հաշվառում։
5. (Հանվել է)։
6. Պետական ​​օդանավերը գրանցվում են պետական ​​օդանավերի պետական ​​գրանցամատյանում։
7. Պետական օդանավերի  ​​գրանցամատյանը վարում է, դրանց գրանցման, հաշվառման և պետական ​​գրանցամատյանից հանելու կանոնները սահմանում է Վրաստանի պաշտպանության նախարարությունը։
8. (Հանվել է՝ 26.04.2012, №6093):
9. Փորձարարական օդանավերը չեն գրանցվում պետական ​​գրանցամատյանում։ Դրանք գրանցվում են այն կազմակերպություններում, որտեղ իրականացվում են համապատասխան փորձարկման-կոնստրուկտորական կամ գիտահետազոտական ​​թռիչքներ։
10. Ոչ արդյունաբերական եղանակով պատրաստված, ոչ ավելի, քան 1000 կիլոգրամ զանգված ունեցող օդանավի  (բացառությամբ գերթեթև ինքնաթիռների) գրանցումը համապատասխան ավիացիոն սպորտային գործակալությունում պարտադիր է։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ․, հոդվ․ 130
2007 թվականի մարտի 30-ի Վրաստանի №4597 օրենք - ՎՕՏI, №11, 10.04.2007, հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2012 թվականի ապրիլի 26-ի Վրաստանի №6093 օրենք – կայք, 10.05.2012թ․
2023 թվականի հունիսի 15-ի Վրաստանի №3269 օրենք – կայք, 04.07.2023թ․
2025 թվականի ապրիլի 29-ի Վրաստանի №510 օրենք – կայք, 01.05.2025թ․

Հոդված 23. Օդանավը պետական ​​գրանցամատյանից հանելը
1. Վրաստանի պետական ​​գրանցամատյանից օդանավը հանվում է ՝
ա) թռիչքի համար ոչ պիտանի լինելու պատճառով օդանավը դուրս գրելիս, 
բ) իրավազոր անձի պահանջի դեպքում,
գ) (հանվել է՝ 29.04.2025թ., №510),
դ) օդանավը անհետ կորած հայտարարելիս,
ե) պայմանավորվող կողմերի համաձայնությամբ թույլատրվում է նաև Վրաստանի պետական ​​գրանցամատյանից հանել այն օդանավերը, որոնք որոշակի ժամկետով փոխանցվում են օտար պետությանը, նրա իրավաբանական կամ ֆիզիկական անձանց,
զ) օդանավի նշանկումը փոփոխելու դեպքում։
2. Օդանավը Վրաստանի պետական ​​գրանցամատյանից հանելուց հետո նրան տրված գրանցման հավաստագիրը կորցնում է իր իրավաբանական ուժը։
2023 թվականի հոկտեմբերի 4-ի Վրաստանի №3552 օրենք – կայք, 24.10.2023թ.
2025 թվականի ապրիլի 29-ի Վրաստանի №510 օրենք – կայք, 01.05.2025թ.

Հոդված 24. Օդանավի ազգային պատկանելությունը
1. Վրաստանում ազգային է համարվում այն օդանավը, որը գրանցված է Վրաստանի օդանավերի համապատասխան պետական ​​գրանցամատյանում։
2. Օդանավը չի կարող գրանցված լինել մեկից ավելի պետությունում։
3. Օդանավի ազգային պատկանելության վերաբերյալ վեճը կարող է լուծվել շահագրգիռ պետությունների միջև ձեռքբերված համաձայնությամբ կամ միջազգային հաշտարարական դատարանի միջոցով։

Հոդված 25. Օդանավ շահագործելու իրավունքը
1. Օդանավերի շահագործումն իրականացվում է Վրաստանում սահմանված թռիչքային նորմերին դրանց համապատասխանությունը որոշելուց հետո, որը հաստատվում է համապատասխան հավաստագրով։
11. Թռիչքային անվտանգությունն ապահովելու նպատակով Գործակալության և այլ պետության համապատասխան իրավազոր մարմնի միջև կարող է կնքվել համաձայնագիր՝ օդանավերի շահագործման հետ կապված միջազգային չափանիշներն ապահովելու գործառույթների, պարտականությունների և միջազգային ստանդարտներն ապահովելու համար պատասխանատվությունը բաշխելու վերաբերյալ՝ համաձայն «Միջազգային քաղաքացիական ավիացիայի մասին» 1944 թվականի Չիկագոյի կոնվենցիայի 83 bis հոդվածի պահանջների։
2. Վրաստանի պետական ​​օդանավերի շահագործումն իրականացնում է Վրաստանի պաշտպանության նախարարությունը՝ սահմանված կարգով։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ․, հոդվ․130
2012 թվականի հունիսի 5-ի Վրաստանի №6385 օրենք – կայք, 19.06.2012թ․

Հոդված 26. Օդանավի համար անհրաժեշտ փաստաթղթերը
1. Քաղաքացիական օդանավին չի թույլատրվի թռչել, եթե այն չունի հետևյալ փաստաթղթերը՝
ա) պետական ​​գրանցման հավաստագիր,
բ) թռիչքային պիտանիության հավաստագիր,
գ) բորտային ռադիոկայան օգտագործելու թույլտվություն, եթե ինքնաթիռը հագեցած է ռադիոսարքավորումներով,
դ) բորտի գրանցամատյան,
ե) անձնակազմի յուրաքանչյուր անդամի հավաստագիր,
զ) ուղևորափոխադրման ժամանակ՝ ուղևորների անունների ցանկը՝ մեկնման և նշանակման կետերի նշմամբ,
է) բեռնափոխադրման ժամանակ՝  մանիֆեստ և բեռի համապարփակ հայտարարագիր։
2. Գործակալությունն իրավազոր է լրացուցիչ մշակել և հրապարակել այն փաստաթղթերի ցանկը և ձևը, որոնք անպայման պետք է պահվեն օդանավում թռիչքի նպատակին և խնդիրներին համապատասխան։
3. Գործակալությունն իրավունք ունի ոչ ավելի, քան 1000 կիլոգրամ զանգված ունեցող կառուցվածքային օդանավերի համար նորմատիվային պահանջներ մշակելիս բացառություններ անել վերը նշված ցանկից։ 
4. Պետական ​​և փորձարարական օդանավերի վրա պետք է պահվեն այն փաստաթղթերը, որոնք նախատեսված են նրանց տիրապետողների կողմից  մշակված նորմատիվ ակտերով։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ․, հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․

Հոդված 27. Օդանավի նույնականացման նշանները
1. Քաղաքացիական օդանավին, պետական ​​գրանցամատյանում գրանցելիս,  տրվում են գրանցման և ազգային նույնականացման նշաններ, որոնք սահմանված կարգով պետք է նշվեն օդանավի արտաքին մակերևույթի վրա։
2. Գրանցման և ազգային նույնականացման նշաններից բացի, օդանավի վրա կարող են նշվել խորհրդանիշներ, խորհրդանշաններ և գրություններ՝ Վրաստանի քաղաքացիական օդանավերի պետական ​​գրանցման կանոններով նախատեսված պայմաններին համապատասխան։
3. Վրաստանի քաղաքացիական օդանավերի վրա ազգային նույնականացման նշանների կամ այլ նշանների նշման կանոնները սահմանում է Գործակալությունը։
4. Վրաստանի պետական ​​օդանավերի վրա ազգային նույնականացման նշանների կամ այլ նշանների նշման կարգը սահմանում է Վրաստանի պաշտպանության նախարարությունը։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ․, հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ․, հոդվ․101
2011 թվականի փետրվարի 22-ի Վրաստանի №4217 օրենք - կայք, 10.03.2011թ․

Հոդված 28. Կանչի ռադիոազդանշան
Կանչի ռադիոազդանշան տրվում է Վրաստանի օդանավին, որն ունի ռադիոկապի սարքավորում։  

Գլուխ V. Ավիացիոն անձնակազմը

Հոդված 29. Ավիացիոն աշխատակազմը
Ավիացիոն աշխատակազմի  մասնագիտությունների ցանկը համապատասխանաբար սահմանում են՝
ա) Գործակալությունը՝ քաղաքացիական ավիացիայի անձնակազմի համար.
բ) Վրաստանի պաշտպանության նախարարությունը՝ պետական ​​ավիացիայի անձնակազմի համար։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ. 

Հոդված 291. (Հանվել է)
2011 թվականի նոյեմբերի 24-ի Վրաստանի №5337 օրենք – կայք, 05.12.2011թ.
2025 թվականի ապրիլի 29-ի Վրաստանի №510 օրենք – կայք, 01.05.2025թ.

Հոդված 30. Ավիացիոն աշխատակազմին վկայականի տրամադրումը
1. Ավիացիոն աշխատակազմն իրավունք ունի թռիչքներ կատարել և ծառայություն մատուցել Վրաստանի օրենսդրությանը համապատասխան տրված կամ ճանաչված վկայականի (հավաստագրի) հիման վրա։
2. Ավիացիոն կանոնները մշակում են՝
ա) քաղաքացիական ավիացիայի ոլորտում՝ Գործակալությունը․
բ) պետական ​​ավիացիայի ոլորտում՝ Վրաստանի պաշտպանության նախարարությունը։
3. Ավիացիոն անձնակազմն իր գործունեությունն իրականացնելիս պետք է ունենա վկայական (հավաստագիր), որը պետք է համապատասխանի վերը նշված կանոններին։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22- ի Վրաստանի №4217 օրենք – կայք, 10.03.2011թ. 

Հոդված 31. Ավիացիոն աշխատակազմի պատրաստումը
Ավիացիոն աշխատակազմի պատրաստումն իրականացվում է այն ուսումնական հաստատություններում, որոնք ունեն համապատասխան հավաստագիր։ 
2012 թվականի հունիսի 5-ի Վրաստանի №6385 օրենք – կայք, 19.06.2012թ.

Հոդված 32. Օտար պետությունների կողմից ավիացիոն աշխատակազմին տրված վկայականի (հավաստագրի) ճանաչումը
Օտար պետությունների կողմից ավիացիոն աշխատակազմին տրված վկայականը (հավաստագիրը) կարող է Վրաստանի տարածքում գործել, եթե կա ավիացիոն աշխատակազմի վկայականների (հավաստագրերի) փոխադարձ ճանաչման մասին միջկառավարական համաձայնագիր։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130

Հոդված 33. Օդանավի անձնակազմը
1. Օդանավի անձնակազմը բաղկացած է հրամանատարից, թռիչքային անձնակազմի անդամներից և սպասարկող անձնակազմից։
2. Օդանավի անձնակազմի անդամները, որոնք Վրաստանի քաղաքացիներ են, պարտավոր են տիրապետել պետական ​​լեզվին։
3. Քաղաքացիական օդանավի անձնակազմին արգելվում է թռչել ոչ լրիվ անձնակազմով, բացառությամբ պատերազմական դրությամբ պայմանավորված բացառիկ դեպքերի։
4. Օդանավի անձնակազմի նվազագույն կազմը որոշվում է տվյալ տեսակի օդանավի թռիչքի շահագործման ուղեցույց ձեռնարկի հիման վրա։
5. Փորձնական թռիչքի ժամանակ փորձարարական օդանավի անձնակազմի կազմը սահմանում են օդանավը ստեղծողները։ 

Հոդված 34. Անձնակազմի անդամների քաղաքացիությունը
1. Վրաստանի պետական ​​և քաղաքացիական օդանավերի անձնակազմի անդամները Վրաստանի քաղաքացիներ են։ Վրաստանի օրենսդրության համաձայն կարող են թույլ տրվել բացառություններ այս պահանջից։
2. Այս կարգը գործում է նաև Վրաստանի իրավաբանական անձանց կողմից օտար պետությունների օդանավերի շահագործման ժամանակ։

Հոդված 35. Օդանավի հրամանատարը
1. Օդանավի հրամանատարը օդաչու է, որը թռիչքի ընթացքում պատասխանատու է օդանավի կառավարման և դրա անվտանգության համար։
2. Օդանավի հրամանատարը պետք է ունենա օդաչուի հավաստագիր, ինչպես նաև որոշակի տեսակի օդանավի ինքնուրույն կառավարման և անձնակազմի կառավարման համար անհրաժեշտ պատրաստվածություն և փորձ՝ ավիացիոն կանոններին համապատասխան։ 
3. Թռիչքի ընթացքում օդանավի հրամանատարի կարգադրությունը կատարման համար պարտադիր է օդանավում գտնվող բոլոր անձանց համար։
4. Օդանավի հարկադիր վայրէջքի դեպքում, դրա հրամանատարը, մինչև համապատասխան պետական ​​մարմինների ներկայացուցիչների ժամանումը, ղեկավարում է օդանավում գտնվող անձանց գործողությունները։
5. Անձնակազմի կազմում գտնվող ստուգողին, որն ունի օդաչու-հրահանգչի որակավորում և զբաղեցնում է օդաչուի տեղը, շնորհվում է անձնակազմի հրամանատարի լիազորություն։  

Հոդված 36. Օդանավի հրամանատարի լիազորությունը
1. Քաղաքացիական օդանավի հրամանատարի լիազորությունը սահմանվում է 1963 թվականի սեպտեմբերի 14-ի Տոկիոյի «Օդանավերում կատարված հանցագործությունների և որոշակի այլ գործողության մասին» միջազգային կոնվենցիայով, սույն օրենսգրքով և Գործակալության նորմատիվ ակտերով։
2. Քաղաքացիական օդանավի հրամանատարը, իր ծառայողական պարտականությունները կատարելիս, իրավազոր է․
ա) վերջնական որոշում կայացնել թռչելու, վայրէջքի, ինչպես նաև թռիչքի դադարեցման և պահուստային աերոդրոմում կամ աերոդրոմի սահմաններից դուրս վայրէջքի վերաբերյալ,
բ) թռիչքի ընթացքում թռիչքի համար ակնհայտ վտանգ առաջանալու դեպքում որոշում կայացնել վառելիքը դատարկելու, ուղեբեռը, բեռը և փոստային առաքանիները օդանավից դուրս նետելու վերաբերյալ,
գ) թռիչքի ընթացքում, իր իրավասության շրջանակներում, հրամաններ տալ օդանավում գտնվող բոլոր անձանց,
դ) ձեռնարկել բոլոր անհրաժեշտ միջոցները օդանավի, օդանավում գտնվող անձանց և գույքի անվտանգությունն ապահովելու և օդանավում սահմանված կարգուկանոնը պահպանելու համար, այդ թվում՝ զսպող միջոցներ (պլաստմասե ձեռնաշղթաներ և այլ) կիրառել այն ​​անձի նկատմամբ, որը չի կատարում իր ցուցումները, և որի գործողությունները վտանգ են ներկայացնում օդանավի, օդանավում գտնվող անձանց կամ գույքի համար կամ խախտում են օդանավում սահմանված կարգուկանոնը, այդպիսի անձին մոտակա  աերոդրոմում վայրէջք կատարելուն պես իջեցնել օդանավից և փոխանցել համապատասխան մարմիններին,
ե) փոխել թռիչքի երթուղին, հատել պետական ​​սահմանը և վայրէջք կատարել օտար երկրի աերոդրոմում, եթե կա թռիչքի անվտանգության խախտման, մարդու կյանքին և առողջությանը վնաս հասնելու իրական վտանգ, ինչը հարուցված է քաղաքացիական ավիացիայի գործունեությանը հակաօրինական միջամտության հետևանքով, 
զ) լինել օդանավ շահագործողի վստահելի անձ, նրա անունից կնքել պայմանագրեր՝ առաջադրանքի կատարման, թռիչքի անվտանգության պաշտպանության, օդանավի պահպանման,  ուղևորների կյանքի և առողջության պաշտպանության պայմանների նախատեսմամբ,  
է) թռիչքի ընթացքում ծայրահեղ իրավիճակում մարդկանց անվտանգությունն ապահովելու համար պատշաճ կերպով չպահպանել թռիչքի կանոնները և անձնակազմի գործողությունները կարգավորող նորմատիվ ակտերի պահանջները,
ը) չկատարել օդային երթևեկության կառավարման դիտորդի հրամաններն ու հրահանգները, եթե համարում է, որ դրանց կատարումը վտանգ է ներկայացնում թռիչքի համար։ Օդանավի հրամանատարը պարտավոր է այդ մասին տեղեկացնել օդային երթևեկության կառավարման դիտորդին։
3. Պետական ​​օդանավի հրամանատարի իրավունքները սահմանում է Վրաստանի պաշտպանության նախարարությունը։
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ.
Գլուխ VI․ Աերոդրոմ, ուղղաթիռադաշտ և օդանավակայան
2023 թվականի հունիսի 13-ի Վրաստանի №3115 օրենք – կայք, 30.06.2023թ․
Հոդված 37. Աերոդրոմների, ուղղաթիռադաշտերի և օդանավակայանների դասակարգումը
1. Ըստ գերատեսչական ենթակայության՝ աերոդրոմները և ուղղաթիռադաշտերը բաժանվում են քաղաքացիական ավիացիայի և պետական ​​ավիացիայի աերոդրոմների և ուղղաթիռադաշտերի։
2. Քաղաքացիական ավիացիայի և պետական ​​ավիացիայի աերոդրոմների և ուղղաթիռադաշտերի նկատմամբ, սույն օրենսգրքով և դրա հիման վրա ընդունված ենթաօրենսդրական նորմատիվ ակտերով տեղի է ունենում օդային տարածքի դասակարգում և սահմանվում է համապատասխան օդային տարածքը և օդային երթևեկության ծառայության տեսակը։
3. Օդանավակայանին/ուղաթիռային հրապարակին միջազգային օդանավակայանի/ուղաթիռային հրապարակի կարգավիճակ շնորհում է  Վրաստանի կառավարությունը։
2023 թվականի հունիսի 13-ի Վրաստանի №3115 օրենք – կայք, 30.06.2023թ.

Հոդված 38. Օերոդրոմի և ուղղաթիռադաշտի նախագծումը և կառուցումը
1. Աերոդրոմի և ուղղաթիռադաշտի կառուցման համար անհրաժեշտ (պիտանի) տարածքը սահմանվում է Վրաստանի օրենսդրությանը համապատասխան հաստատված Վրաստանի տարածքային պլանավորման պլանով, իսկ դրա բացակայության դեպքում՝ Վրաստանի կառավարության որոշումով։
2. Սույն հոդվածի առաջին մասի համաձայն հատկացված տարածքում աերոդրոմի/ուղաթիռային հրապարակի կառուցման թույլտվությունը տրվում է Վրաստանի օրենսդրությամբ սահմանված կարգով՝  թռիչքների անվտանգության շահերի նախատեսմամբ։
3. Քաղաքացիական ավիացիայի աերոդրոմի և քաղաքացիական ավիացիայի ուղղաթիռադաշտի նախագծման և շահագործման նորմերը մշակում է Գործակալությունը, իսկ պետական ​​ավիացիայի աերոդրոմի և պետական ​​ավիացիայի ուղղաթիռադաշտի դեպքում՝ Վրաստանի պաշտպանության նախարարությունը։ Վերոնշյալ նորմերը հաստատում է Վրաստանի կառավարությունը։
2023 թվականի հունիսի 13-ի Վրաստանի №3115 օրենք – կայք, 30.06.2023թ.

Հոդված 39. Աերոդրոմի և ուղղաթիռադաշտի հավաստագրումը
1. Քաղաքացիական ավիացիայի աերոդրոմը և քաղաքացիական ավիացիայի ուղղաթիռադաշտը ենթակա են հավաստագրման։
2. Քաղաքացիական ավիացիայի աերոդրոմի և քաղաքացիական ավիացիայի ուղղաթիռադաշտի հավաստագրման կարգը և պայմանները սահմանվում են Գործակալության տնօրենի հրամանով։
3. Պետական ​​ավիացիայի աերոդրոմը և պետական ​​ավիացիայի ուղղաթիռադաշտը, որոնք օգտագործվում են քաղաքացիական նպատակներով, ենթակա են հավաստագրման  քաղաքացիական ավիացիայի աերոդրոմի և քաղաքացիական ավիացիայի ուղղաթիռադաշտի հավաստագրման կարգին համապատասխան։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ․, հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2013 թվականի սեպտեմբերի 6-ի Վրաստանի №1038 օրենք – կայք, 23.09.2013թ․
2023 թվականի հունիսի 13-ի Վրաստանի №3115 օրենք – կայք, 30.06.2023թ․

Հոդված 40. Աերոդրոմի, ուղղաթիռադաշտի և օդանավակայանի գրանցումը և հաշվառումը
1. Հավաստագրված աերոդրոմների, հավաստագրված ուղղաթիռադաշտերի և գրանցված թռիչքային հրապարակների գրանցամատյանը վարում է Գործակալությունը։
2. Պետական ​​ավիացիայի աերոդրոմի և պետական ​​ավիացիայի ուղղաթիռադաշտի գրանցումը և հաշվառումը իրականացնում է Վրաստանի պաշտպանության նախարարությունը։
3. Քաղաքացիական ավիացիայի աերոդրոմի, քաղաքացիական ավիացիայի ուղղաթիռադաշտի և թռիչքային հրապարակի հավաստագրման, գրանցման և հաշվառման կանոնները հաստատում է Գործակալությունը։
4. Պետական ​​ավիացիայի աերոդրոմի և պետական ​​ավիացիայի ուղղաթիռադաշտի գրանցման և հաշվառման կանոնները հաստատում է Վրաստանի պաշտպանության նախարարությունը։
2006 թվականի մայիսի 25-ի Վրաստանի №3185 օրենք – ՎՕՏ, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2023 թվականի հունիսի 13-ի Վրաստանի №3115 օրենք – կայք, 30.06.2023թ․

Հոդված 41. Աերոդրոմի/ուղղաթիռադաշտի պաշտպանության տարածքը
1. Քաղաքացիական ավիացիայի աերոդրոմի և քաղաքացիական ավիացիայի ուղղաթիռադաշտի պաշտպանության տարածքը սահմանում Գործակալությունը համապատասխան հավաստագրման գործընթացի ընթացքում և այդ մասին տեղեկացնում է համապատասխան մունիցիպալիտետին։
2. Պետական ​​ավիացիայի աերոդրոմի և պետական ​​ավիացիայի ուղղաթիռադաշտի պաշտպանության տարածքը սահմանում է Վրաստանի պաշտպանության նախարարությունը։
3. Թռիչքի անվտանգությունն ապահովելու համար քաղաքացիական ավիացիայի աերոդրոմի և քաղաքացիական ավիացիայի ուղղաթիռադաշտի պաշտպանության տարածքում, ինչպես նաև պետական ​​ավիացիայի աերոդրոմի  և պետական ​​ավիացիայի ուղղաթիռադաշտի պաշտպանության տարածքում գտնվող այլ շենք-շինությունների բարձրությունը և այլ օբյեկտի շահագործման առանձնահատկությունները սահմանվում են սույն հոդվածի 6-րդ մասով նախատեսված որոշումով։ 
4. Քաղաքացիական ավիացիայի աերոդրոմի և քաղաքացիական ավիացիայի ուղղաթիռադաշտի պաշտպանության տարածքում գտնվող շենք-շինությանը համապատասխան թույլտվությունը տրվում է Գործակալության հետ համաձայնությամբ, իսկ պետական ​​ավիացիայի աերոդրոմի և պետական ​​ավիացիայի ուղղաթիռադաշտի պաշտպանության տարածքում գտնվող շենք-շինությանը՝ Վրաստանի Պաշտպանության նախարարության հետ համաձայնությամբ։
5. Սույն հոդվածի նպատակների համար անհրաժեշտ հասարակական կարիքների համար բռնագրավման հարցերը կարգավորվում են Վրաստանի օրենսդրությամբ։ 
6. Աերոդրոմի և ուղղաթիռադաշտի պաշտպանության տարածքի սահմանման և այդ տարածքում ավիացիոն խոչընդոտներ ստեղծող շենք-շինությունների, ինչպես նաև շահագործման և օգտագործման սահմանափակման կարգը որոշումով հաստատում Վրաստանի կառավարությունը։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․
2023 թվականի հունիսի 13-ի Վրաստանի №3115 օրենք – կայք, 30.06.2023թ․

Հոդված 42. Շենք-շինությունների նշագրումը
1. Վրաստանի օրենսդրությամբ սահմանված կարգով, օբյեկտի, որպես ավիացիոն խոչընդոտի, նույնականացումը կատարում է Գործակալությունը, իսկ պետական ​​ավիացիայի աերոդրոմի և պետական ​​ավիացիայի ուղղաթիռադաշտի պաշտպանության տարածքում՝ Վրաստանի պաշտպանության նախարարությունը։
2. Որպես ավիացիոն խոչընդոտ  նույնականացված օբյեկտի պլանավորված շինարարություն/ վերակառուցում իրականացնելիս, Վրաստանի օրենսդրության համաձայն, շենք-շինության նշագրման պարտավորությունը պետք է նախատեսվի համապատասխան շինարարական թույլտվություն տրամադրող իրավազոր մարմնի կողմից թույլտվության պայմաններում։
3. Որպես ավիացիոն խոչընդոտ  նույնականացված օբյեկտի նշագրումը և համապատասխան նշանի պահպանությունն ու սպասարկումն ապահովում է այդ օբյեկտը տիրապետողը։
4. Աերոդրոմի/ուղղաթիռադաշտի պահպանվող տարածքում արգելվում է տեղադրել աերոդրոմի նշաններին նմանվող նշաններ և աերոդրոմի սարքավորումներին նմանվող սարքեր, ինչպես նաև օգտագործել լազերային ճառագայթմամբ ցանկացած միջոց, որը կարող է ապակողմնորոշել օդաչուին կամ խանգարել թռիչքի անվտանգ կատարմանը։
5. Ավիացիոն խոչընդոտ ստեղծող շենք-շինության նշագրման կանոնները հաստատելու մասին որոշումը կայացնում է Վրաստանի կառավարությունը։
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ.
2023 թվականի հունիսի 13-ի Վրաստանի №3115 օրենք – կայք, 30.06.2023թ.

Հոդված 43. Օդանավակայանի կապը մոտակա քաղաքի և այլ բնակավայրի հետ
1. Օդանավակայանը պետք է ունենա տրանսպորտային և կապի միջոցներ մոտակա քաղաքի և այլ բնակավայրի հետ։
2. Համապատասխան պետական ​​մարմինները պետք է ապահովեն օդանավակայանին մոտեցող ճանապարհի բարեկարգումը և դրանով անխոչընդոտ տրանսպորտային երթևեկությունը։
2023 թվականի հունիսի 13-ի Վրաստանի №3115 օրենք – կայք, 30.06.2023թ․

Հոդված 431. Վրաստանի քաղաքացիական աերոդրոմի տարածքում տրանսպորտային միջոցների և հետիոտների տեղաշարժի կարգավորումը
1. Վրաստանի քաղաքացիական աերոդրոմի տարածքում տրանսպորտային միջոցների և հետիոտների տեղաշարժի կանոնները նորմատիվ ակտով հաստատում է Գործակալությունը։
2. Յուրաքանչյուր ոք, որը տրանսպորտային միջոցով տեղաշարժվում է Վրաստանի քաղաքացիական աերոդրոմի տարածքում, պարտավոր է պահպանել այդ աերոդրոմը շահագործող անձի կողմից սահմանված երթևեկության կանոնները։
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Բաժին III. Օդանավերի թռիչքի հիմունքները

  	Գլուխ VII․ Օդանավերի թռիչքը

Հոդված 44. Թռիչքի կանոնները
1. Վրաստանի օդային տարածքում (բացառությամբ սույն օրենսգրքի 16-րդ հոդվածի 2-րդ մասի «գ» –«թ» ենթակետերով նախատեսված տարածքների) օդանավի թռիչքն իրականացվում է Գործակալության կողմից սահմանված թռիչքի կանոններին համապատասխան, որոնք ներառում են թռիչքի պլանը, գործիքային և տեսողական թռիչքի կանոնները, առաջնահերթ թռիչքի իրավունքները և թռիչքի կատարման հետ կապված այլ հարցեր։
2. Թռիչքի համար սահմանափակ տարածքներում, թռիչքի համար վտանգավոր տարածքներում և թռիչքի համար նախատեսված այլ ժամանակավոր տարածքներում օդանավի թռիչքն իրականացվում է Վրաստանի օրենսդրությամբ սահմանված կարգով՝  քաղաքացիական օդանավերի թռիչքի անվտանգության պահպանմամբ։
3. Բաց ծովի օդային տարածքի վերևում առկա օդային տարածության մեջ, որտեղ օդային երթևեկության ծառայությունն ապահովում է Վրաստանը,  քաղաքացիական օդանավի թռիչքն առանց բացառության իրականացվում է «Միջազգային քաղաքացիական ավիացիայի մասին» 1944 թվականի Չիկագոյի կոնվենցիայի 2-րդ հավելվածի պահանջներին համապատասխան։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք –ՎՕՏI, №11, 10.04.2007թ., հոդվ․101
2011 թվականի փետրվարի 22- ի Վրաստանի №4217 օրենք – կայք, 10.03.2011թ.
2017 թվականի դեկտեմբերի 22-ի Վրաստանի №1818 , օրենք – կայք, 11.01.2018թ.

Հոդված 45. Վրաստանի օդային տարածքում օդանավերին թռիչքի թույլտվություն տալը
Վրաստանի օդային տարածքում օդանավին կարելի է թույլ տալ թռչել,  եթե այն ունի պետական ​​գրանցման և նույնականացման նշաններ, որոնք պատրաստված է պատշաճ կերպով, և որի մասին պահպանվում է ավիացիոն գործունեության վերահսկողության և կարգավորման համար պատասխանատու մարմինների կողմից սահմանված բոլոր անհրաժեշտ փաստաթղթերը: Նշված մարմինները կարող են բացառություն թույլ տալ այս կանոնից փորձարարական օդանավերի և այն օդանավերի համար, որոնք պետական ​​գրանցում չեն պահանջում:
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ․, հոդվ․130
Հոդված 46. Թռիչքի պլանը, դիտորդական թույլտվությունը, թռիչքային առաջադրանքը 
1. Վրաստանի օդային տարածքում օդանավի թռիչքը իրականացվում է թռիչքի պլանի հիման վրա՝ դիտորդական թույլտվության համաձայն: Դիտորդական թույլտվությունը օդանավին օդային երթևեկության դիտորդական ծառայություն իրականացնող մարմնի կողմից տրված ցուցում է, որը սահմանում է օդանավի շահագործման պայմանները: Պետական ​​օդանավի թռիչքը իրականացվում է Վրաստանի պաշտպանության նախարարության համապատասխան ծառայության համաձայնության հիման վրա:
2. Թռիչքի պլանը ներկայացվում է օդային նավիգացիայի սպասարկման ձեռնարկությանը։
3. Հիմնական փաստաթուղթը, որով սահմանվում է թռիչքի նպատակը, խնդիրը և երթուղին իրավազոր պաշտոնատար անձի կողմից ստորագրված թռիչքային առաջադրանքն է։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2008 թվականի դեկտեմբերի 23-ի Վրաստանի №850 օրենք – ՎՕՏI, №40, 29.12.2008թ., հոդվ․ 276
2010 թվականի հոկտեմբերի 26-ի Վրաստանի №3749 օրենք – ՎՕՏI, №62, 05.11.2010թ․, հոդվ․389
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 47. Օդանավի թռիչքի ժամանակ շրջակա միջավայրի վրա բացասական ազդեցության նվազեցումը
1. Վրաստանի օդային տարածքից օգտվելու իրավունք է տրվում այն քաղաքացիական օդանավերին, որոնք բավարարում են աղմուկի և շրջակա միջավայր շարժիչի արտանետումների վերաբերյալ Վրաստանի օրենսդրությամբ նախատեսված պայմանները։
2. Աերոդրոմների տիրապետողները, շահագործողները և օդանավի անձնակազմը պարտավոր են նվազագույնի հասցնել երկրի մակերևույթին և օդային տարածքում օդանավերի շահագործման ժամանակ օդանավի առաջացրած աղմուկը։  
3. Համապատասխան մարմիններն իրավազոր են օդանավակայանի տիրապետողներից պահանջել օդանավի վերսլացքի և վայրէջքի փուլերում   սահմանափակել նվազագույն բարձրությունը և թռիչքը օր ու գիշերվա  որոշակի ժամանակահատվածներում  և փոխել թռիչքի երթուղին։ 
4. Վրաստանի օդային տարածքում թույլատրվում է օդանավերի գերձայնային թռիչք այնպիսի բարձրության վրա, որը բացառում է դրա բացասական ազդեցությունը շրջակա միջավայրի վրա: Վրաստանի օդային տարածքում արգելվում է քաղաքացիական օդանավերի կողմից ձայնային շեմի գերազանցումը։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006, հոդվ․130

Հոդված 48. Թռիչք բնակեցված տարածքների վրայով: Ցուցադրական թռիչք
1. Բնակեցված տարածքների վրայով թռիչքը թույլատրվում է այնպիսի բարձրության վրա, որը ինքնաթիռը շարքից դուրս գալու դեպքում հնարավորություն է տալիս ապահովել դրա վայրէջքը բնակեցված տարածքի սահմաններից դուրս: Այս կանոնից բացառություն են կազմում այնպիսի ​​դեպքերը, երբ աերոդրոմի թռիչքուղու տեղադրությունը չի տալիս ինքնաթիռին   վերսլացք և վայրէջք կատարելու հնարավորություն առանց բնակեցված տարածքի վրայով թռչելու։
2. Ցուցադրական թռիչքը (ավիաշոուն) այնպիսի թռիչք է, որը կատարվում է հանդիսատեսի (լսարանի) առջև  և նախատեսված է օդանավի բնութագրերի, հնարավորությունների և(կամ) թռիչքային հմտությունները ցուցադրելու կամ ցուցադրական ներկայացում ապահովելու համար։
3. Թույլ չի տրվում  ցուցադրական թռիչք կատարել առանց Գործակալության համաձայնության։  Նշված համաձայնությունը տրվում է Վրաստանի պաշտպանության նախարարության հետ նախնական համաձայնության հիման վրա։ Վրաստանի պաշտպանության նախարարությունը նախնական համաձայնություն է տալիս՝  երկրի պաշտպանունակության շահերի նախատեսմամբ, ցուցադրական թռիչք կատարել ցանկացող անձի դիմումի հիման վրա։
4. Մինչև սույն հոդվածի 3-րդ մասով նախատեսված համաձայնությունը տրամադրելը Գործակալությունը ցուցադրական թռիչքի կատարման վերաբերյալ տեղեկություն է տրամադրում համապատասխան մունիցիպալիտետին։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2018 թվականի հունիսի 13-ի Վրաստանի №2522 օրենք – կայք, 27.06.2018թ․
2020 թվականի հուլիսի 15-ի Վրաստանի №6996 օրենք – կայք, 28.07.2020թ․

Հոդված 49. Թռիչքի կանոնների խախտումը, օդանավի ճանապարհը կտրելը
1. Վրաստանի օդային տարածքը խախտելու դեպքում օդանավի հրամանատարը պարտավոր է օդային երթևեկության սպասարկման մարմնից համապատասխան հրահանգը ստանալուն պես ապահովել դրա վայրէջք նշանակված վայրում: Նշված հրահանգը չկատարելու դեպքում կարող է անհրաժեշտ դառնալ օդանավի ճանապարհը կտրել  (օդանավի հարկադիր վայրէջք):
2. Վրաստանի օդային տարածքում օդանավի ճանապարհը կտրվում է միայն ծայրահեղ դեպքերում՝ «Միջազգային քաղաքացիական ավիացիայի մասին» 1944 թվականի Չիկագոյի կոնվենցիայի 3-րդ bis հոդվածի պահանջների նախատեսմամբ։ 
3. Օդանավի ճանապարհը կտրելու կարգը մշակում են Վրաստանի պաշտպանության նախարարությունը և Գործակալությունը, և հաստատում է Վրաստանի կառավարությունը։
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ.

Հոդված 50. Ավիացիոն ռադիոկապի և կայուն արտահայտությունների կիրառումը թռիչքի  և օդանավի երթևեկության սպասարկման ընթացքում
1. Ռադիոկապի սարքավորումներով հագեցած օդանավի անձնակազմը, իսկ եթե անձնակազմը բաղկացած է մեկ անձից՝ օդաչուն, պարտավոր է ապահովել եթերի անխափան ունկնդրում և օդային երթևեկության սպասարկման մարմնի հետ ռադիոկապի հաստատում ռադիոկապի սահմանված ավիացիոն ռադիոհաճախականությունների վրա։
2. Ավիացիոն ռադիոկապի և կայուն արտահայտությունների կիրառման կանոնները մշակում են Վրաստանի պաշտպանության նախարարությունը և Գործակալությունը,  և հաստատում է Վրաստանի կառավարությունը։
3. Վրաստանի օդային տարածքում (բացառությամբ սույն օրենսգրքի 16-րդ հոդվածի 2-րդ մասի «է» - «թ» ենթակետերով նախատեսված տարածքների, ինչպես նաև սույն հոդվածի 4-րդ մասով նախատեսված դեպքի) օդային երթևեկության սպասարկման մարմնի և օդանավի անձնակազմի միջև ռադիոկապը իրականացվում է ICAO-ի աշխատանքային լեզվով՝ անգլերենով։
4. Եթե օդանավը գտնվում է վթարային իրավիճակում, երբ մարդկանց կյանքին և առողջությանը  վտանգ է ստեղծվում, ուղևորների կյանքի և գույքի անվտանգությունն ապահովելու համար, որպես բացառություն, ռադիոկապը կարող է հաստատվել վրաց լեզվով կամ ICAO-ի այլ աշխատանքային լեզվով, եթե այդ լեզուն հայտնի է օդային երթևեկության սպասարկում տրամադրող և ռադիոկապ իրականացնող անձանց՝ օդաչուին և դիտարկողին։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 51. Աշխատանքային ժամանակի և թռիչքային ժամանակի նորմերը
1. Քաղաքացիական ավիացիայում աշխատանքային ժամանակի և թռիչքային ժամանակի նորմերը սահմանում է ավիաձեռնարկության վարչակազմը՝ համաձայն Գործակալության համապատասխան նորմատիվ ակտերի և Վրաստանի աշխատանքային օրենսդրության, համաձայնեցնելով թռիչքային ստորաբաժանումների ղեկավարների և թռիչքային անձնակազմի հետ։
2. Արգելվում է գերազանցել Գործակալության համապատասխան նորմատիվ ակտերով և Վրաստանի աշխատանքային օրենսդրությամբ սահմանված աշխատանքային ժամանակը և թռիչքի ժամանակը։
3. Պետական ​​ավիացիայում աշխատանքային ժամանակի և թռիչքի ժամանակի նորմերը սահմանում է Վրաստանի պաշտպանության նախարարությունը։
2012 թվականի հունիսի 5-ի Վրաստանի №6385 օրենք – կայք, 19.06.2012թ․

		
Գլուխ VIII․ Միջազգային թռիչքը

Հոդված 52. Միջազգային թռիչքը
1. Քաղաքացիական ինքնաթիռների կանոնավոր միջազգային երթևեկությունը (ուղևորափոխադրում-բեռնափոխադրումը) Վրաստանի պետական ​​սահմանը հատելիս իրականացվում է Վրաստանի միջազգային պայմանագրերի և «Միջազգային քաղաքացիական ավիացիայի մասին» 1944 թվականի Չիկագոյի կոնվենցիայի 6-րդ հոդվածի («Կանոնավորր օդային երթևեկություն») պահանջներին համապատասխան: «Կանոնավոր միջազգային օդային երթևեկություն իրականացնելու, Վրաստանում գրանցված  ավիափոխադրողին կանոնավոր միջազգային ավիափոխադրողի կարգավիճակ շնորհելու (նշանակելու), նշանակված ավիափոխադրողներին թռիչքների հաճախականություններ բաժանելու և օտար պետության կողմից նշանակված ավիափոխադրողի ճանաչման կարգը»  սահմանում է Վրաստանի կառավարությունը։  
2. Վրաստանի տարածքում ոչ կանոնավոր միջազգային օդային փոխադրումների թույլտվության տրամադրման կարգը սահմանվում է Վրաստանի կառավարության որոշմամբ:
3. Օտար պետության կողմից դիվանագիտական ​​խողովակով դիմելու դեպքում Վրաստանի օդային տարածքում թռիչքի թույլտվություն տրամադրելու կարգը մշակում է Վրաստանի արտաքին գործերի նախարարությունը և հաստատում Վրաստանի կառավարությունը: 
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2009 թվականի դեկտեմբերի 1-ի Վրաստանի №2177 օրենք – ՎՕՏI, №42, 10.12.2009թ., հոդվ․309
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2013 թվականի սեպտեմբերի 6-ի Վրաստանի №1038 օրենք – կայք, 23.09.2013թ․
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․
2025 թվականի ապրիլի 29-ի Վրաստանի №510 օրենք – կայք, 01.05.2025թ․

Հոդված 53. Մաքսային ձևակկերպումների իրականացումը, անձնագրային և այլ կանոնների կիրառումը
Վրաստանի տարածք մուտք գործող կամ Վրաստանից դուրս եկող օդանավերի, դրանց անձնակազմի և օդանավում գտնվող ուղևորների նկատմամբ (այդ թվում՝ նրանց գույքի նկատմամբ), ներառյալ Վրաստանի տարածքով տարանցիկ անցման դեպքերը, կիրառվում են Վրաստանի անձնագրային, սանիտարական, կարանտինային, մուտքի և ելքի, գույքի ներմուծման և արտահանման, Վրաստանի տարածքով տարանցիկ փոխադրման, ինչպես նաև Վրաստանի հարկային օրենսգրքով, Վրաստանի մաքսային օրենսգրքով և այլ նորմատիվ իրավական ակտերով սահմանված կանոնները
2010 թվականի նոյեմբերի 12-ի Վրաստանի №3806 օրենք – ՎՕՏI, №66, 03.12.2010թ․, հոդվ․414
2012 թվականի մարտի 27-ի Վրաստանի №5963 օրենք – կայք, 12.04.2012թ․
2019 թվականի հունիսի 28-ի Վրաստանի №4928 օրենք – կայք, 04.07.2019թ․
Հոդված 54. Միջազգային թռիչքի կատարումը
Օդանավերն ու ավիացիոն անձնակազմն իրավունք ունեն իրականացնել միջազգային թռիչք և մատուցել ծառայություններ՝  Գործակալության կողմից տրված համապատասխան թույլտվության (հավաստագրի, վկայականի) հիման վրա:
2010 թվականի նոյեմբերի 12-ի Վրաստանի №3806 օրենք – ՎՕՏI, №66, 03.12.2010թ․, հոդվ․414
2012 թվականի մարտի 27-ի Վրաստանի №5963 օրենք - կայք, 12.04.2012թ․
2019 թվականի հունիսի 28-ի Վրաստանի №4928 օրենք – կայք, 04.07.2019թ․

Հոդված 55. Օտար  պետության քաղաքացիական օդանավերի փաստաթղթերի ճանաչումը Վրաստանի տարածքում 
1. Օտար պետության քաղաքացիական օդանավի մասին առկա փաստաթղթերը գործում են Վրաստանի տարածքում, եթե դրանք համապատասխանում են Քաղաքացիական ավիացիայի միջազգային կազմակերպության կողմից սահմանված նորմերին։
2. Վրաստանի տարածքում օտար պետության քաղաքացիական ինքնաթիռի վայրէջքի դեպքում սույն հոդվածի 1-ին կետում նշված փաստաթղթերը ստուգում է Գործակալությունը։
3. Գործակալությունն  ապահովում է «Միջազգային քաղաքացիական ավիացիայի մասին» 1944 թվականի Չիկագոյի կոնվենցիայի մասնակից այլ պետությունների միջև այդ Կոնվենցիայի 83 bis հոդվածի շրջանակներում կնքված համաձայնագրի համաձայն, օդանավ շահագործողի պետության կողմից տրված ավիամասնագետի օդանավի թռիչքային պիտանիության և(կամ) ռադիոկայանի վկայականների ճանաչում։ 
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2013 թվականի հուլիսի 12-ի Վրաստանի №822 օրենք – կայք, 06.08.2013թ․

Գլուխ IX. Հավաստագրումը և լիցենզավորումը

Հոդված 56. Հավաստագրումը քաղաքացիական ավիացիայում
1. Օդանավ շահագործողը, որն իրականացնում է առևտրային օդային ուղևորափոխադրում-բեռնափոխադրում,  թռիչքային պիտանիության պահպանման ձեռնարկությունը, աերոդրոմը ուղղաթիռադաշտը, աերոնավիգացիոն ծառայության (բացառությամբ որոնողափրկարարական ծառայությունների) ձեռնարկությունը, քաղաքացիական ավիացիայի կրթական հաստատությունը, ավիաբժշկական կենտրոնը, ավիաբժշկական փորձագետը, օդանավը վառելիքով լիցքավորման կազմակերպությունը և դրա տեխնիկական անձնակազմը, համապատասխան ցամաքային և ավիացիոն սարքավորումները, ավիացիոն անձնակազմը, բորտսննդի ձեռնարկությունը, այն իրավաբանական և ֆիզիկական անձինք, որոնց գործունեությունը անմիջականորեն կապված է թռիչքի անվտանգության և ավիացիոն անվտանգության ապահովման հետ, օդանավը և դրա շարժիչը ենթակա են հավաստագրման: Նշված հավաստագիրը հաստատում է թռիչքի անվտանգության և ավիացիոն անվտանգության պահանջներին համապատասխանությունը։ 
2. Քաղաքացիական ավիացիայի ոլորտում հավաստագրման կանոնները սահմանում  և հավաստագրումն իրականացնում է Գործակալությունը՝ համաձայն «Միջազգային քաղաքացիական ավիացիայի մասին» 1944 թվականի Չիկագոյի կոնվենցիայի և դրա հավելվածների, ինչպես նաև Վրաստանի օրենսդրության։
3. (Հանվել է՝ 22.12.2017թ., №1818):
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2012 թվականի հունիսի 5-ի Վրաստանի №6385 օրենք – կայք, 19.06.2012թ․
2013 թվականի հուլիսի 12-ի Վրաստանի №822 օրենք – կայք, 06.08.2013թ․
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․
2023 թվականի հունիսի 13-ի Վրաստանի №3115 օրենք – կայք, 30.06.2023թ․
2023 թվականի հունիսի 15-ի Վրաստանի №3269 օրենք – կայք, 04.07.2023թ.
2025 թվականի ապրիլի 29-ի Վրաստանի №510 օրենք – կայք, 01.05.2025թ.

Հոդված 57. Հավաստագրի գործողության կասեցումը, հավաստագրի փոփոխումը կամ չեղարկումը կամ հավաստագրով  շնորհված իրավունքների սահմանափակումը
1. Գործակալությունն իրավազոր է ստուգել, և պետական ​​շահերի և թռիչքի անվտանգության/ավիացիոն անվտանգության պահանջների նախատեսմամբ,  կասեցնել հավաստագրի գործողության ժամկետը, փոխել կամ չեղարկել հավաստագիրը կամ սահմանափակել հավաստագրով շնորհված իրավունքները՝ Գործակալության նորմատիվ ակտերի համաձայն։
2. Սույն որոշումը հավաստագիր ունեցողը կարող է բողոքարկել  Վրաստանի օրենսդրությանը համապատասխան։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007, հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2015 թվականի դեկտեմբերի 11-ի Վրաստանի օրենք №4620, – կայք, 23.12.2015թ․

Հոդված 58. Հավաստագրով նախատեսված պահանջների խախտումները
1. Հավաստագրով նախատեսված պահանջների խախտում է համարվում, եթե՝
ա) ֆիզիկական անձը ավիացիոն գործունեություն իրականացնելիս աշխատում է առանց համապատասխան հավաստագրի, 
բ) իրավաբանական կամ ֆիզիկական անձն օգտագործում է քաղաքացիական օդանավ, որը չունի թռիչքային պիտանիության հավաստագիր կամ խախտում է նշված վկայականով սահմանված պայմանները,
գ) իրավաբանական կամ ֆիզիկական անձը թույլատրում է համապատասխան վկայական չունեցող օդանավի անձնակազմին սպասարկել, շահագործել կամ առևտրային գործունեություն իրականացնել օդանավում,
դ) իրավաբանական կամ ֆիզիկական անձն ուղևորափոխադրում-բեռնափոխադրում է իրականացնում  առանց համապատասխան հավաստագրի կամ խախտում է այս վկայականով նախատեսված պայմանները,
ե) իրավաբանական կամ ֆիզիկական անձն օգտագործում է օդանավը առևտրային նպատակներով՝ հավաստագրի պահանջների կամ սույն օրենսգրքով նախատեսված այլ նորմերի խախտումով,
զ) հավաստագրին տիրապետող ավիացիոն ձեռնարկությունը չի պահպանում հավաստագրով նախատեսված որևէ պայման կամ սահմանափակում,
է) իրավաբանական կամ ֆիզիկական անձը առանց հավաստագրի կամ հավաստագրով սահմանված նորմերի և պայմանների խախտմամբ շահագործում է ուղևորափոխադրողին- բեռնափոխադրողին սպասարկող օդանավակայանը,
ը) համապատասխան հավաստագիր ունեցող  իրավաբանական կամ ֆիզիկական անձը վաճառում կամ առաջարկում է վաճառքի ավիացիոն վառելիք կամ վառելիք-քսանյութեր, որոնց որակը չի համապատասխանում Վրաստանում սահմանված ստանդարտներին,
թ) իրավաբանական կամ ֆիզիկական անձը հավաստագիր ստանալու համար սխալ տեղեկություն է տրամադրում Գործակալությանը։
2006 թվականի մայիսի 25-ի Վրաստանի №3185 օրենք – ՎՕՏI, № 17, 30.05.2006թ., հոդվ․130
2007 թվականի մարտի 30-ի Վրաստանի № 4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք - կայք, 10.03.2011թ. 

Հոդված 581. Առևտրային օդային ուղևորափոխադրում-բեռնափոխադրում
1. Վրաստանում գրանցված օդանավ շահագործողն իրավազոր է առևտրային նպատակներով իրականացնել ուղևորների, ուղեբեռի, բեռի և(կամ) փոստի օդային ուղևորափոխադրում- բեռնափոխադրում, եթե նա ունի օդային ուղևորափոխադրման-բեռնափոխադրման վկայական։
11. Սույն հոդվածի նպատակների համար առևտրային օդային ուղևորափոխադրում- բեռնափոխադրումը ներառում է Վրաստանում գրանցված ինքնաթիռ  շահագործողի կողմից ուղևորների, ուղեբեռի, բեռի և(կամ) փոստի օդային ուղևորափոխադրում-բեռնափոխադրում առևտրային նպատակներով,  այդ թվում, օդանավը անձնակազմով այլ շահագործողի կապալով  փոխանցումը։  
2. Օդային  ուղևորափոխադրման-բեռնափոխադրման վկայականը Վրաստանի օրենսդրությամբ սահմանված կարգով տրամադրվում է Վրաստանում գրանցված իրավաբանական անձին, որի գործունեության հիմնական վայրը Վրաստանն է, և որում Վրաստանի քաղաքացին/քաղաքացիները կամ/և Վրաստան պետությունը կամ/և Վրաստանում հիմնադրված իրավաբանական անձը (որի հիմնադիրը/հիմնադիրները և(կամ) ձայնի իրավունք ունեցող բաժնեմասի կամ բաժնեմասերի 50%-ից ավելիի ուղղակի կամ անուղղակի տիրապետողը/տիրապետողները Վրաստանի քաղաքացի/քաղաքացիներ, Վրաստանի պետական ​​կամ ինքնակառավարվող միավոր/միավորներ է/են), սեփականության իրավունքով տիրապետում է/են ձայնի իրավունք ունեցող բաժնեմասի կամ բաժնետոմսերի  50%-ից ավելիին, ինչպես նաև՝
ա) որի գլխավոր գործունեությունը առևտրային օդային ուղևորափոխադրում- բեռնափոխադրումն է, որը նա իրականացնում է առանձին կամ համատեղ՝ օդանավի այլ տեսակի առևտրային շահագործման կամ դրա վերանորոգման և սպասարկման հետ,  
բ) որն ունի Գործակալության կողմից տրված գործող շահագործողի հավաստագիր,
գ) որն ունի բավարար ֆինանսական միջոցներ՝ ավիաընկերության առկա և պոտենցիալ ֆինանսական պարտավորությունները կատարելու համար՝ օդանավի շահագործման սկզբից 2 տարվա ընթացքում, առանց առաջին 3 ամիսների ընթացքում շահագործումից ստացված եկամտի նախատեսման,
դ) որոշում կայացնող ղեկավարը չունի վատ գործարար համբավ, որը ենթադրում է ծանր, առանձնապես ծանր կամ տնտեսական արարքի կամ այնպիսի արարքի համար դատվածություն, որը նրա կառավարման ընթացքում հանգեցրել է ձեռնարկության անվճարունակության։ 
3. Օդային տրանսպորտի հավաստագիր ունեցողի  գործունեության համապատասխանությունը սույն հոդվածի 2-րդ մասի պահանջներին մշտապես վերահսկում է Գործակալությունը, որն իրավազոր է ավիաընկերությունից պահանջել ներկայացնել համապատասխան տեղեկություն։
4. Սույն հոդվածը չի տարածվում այն ​​ավիաընկերության վրա, որը կատարում է  օդային ուղևորափոխադրում-բեռնափոխադրում գերթեթև ինքնաթիռով կամ առանց շարժիչ թռչող սարքով, կամ կատարում է ուսումնական և տեղական թռիչքներ։
5. Օդային ուղևորափոխադրման-բեռնափոխադրման վկայական տրամադրելու կարգը սույն հոդվածով սահմանված պայմաններին համապատասխան հաստատում է Գործակալությունը։  
2015 թվականի դեկտեմբերի 11-ի Վրաստանի № 4620 օրենք – կայք, 23.12.2015թ․
2019 թվականի փետրվարի 22-ի Վրաստանի № 4336 օրենք – կայք, 04.03.2019թ․
2020 թվականի հունիսի 23-ի Վրաստանի № 6358 օրենք – կայք, 29.06.2020թ․

Հոդված 59. Ավիացիոն գործունեության թույլտվություն
1. Ոչ կանոնավոր միջազգային ուղևորափոխադրում-բեռնափոխադրումը, ինչպես նաև Վրաստանի տարածքի սահմաններում այլ երկրում գրանցված քաղաքացիական օդանավ շահագործողի կողմից մասնագիտացված շահագործումը (ավիացիոն աշխատանքներ) իրականացվում է համապատասխանաբար Գործակալության կողմից տրված ոչ կանոնավոր միջազգային օդային ուղևորափոխադրման-բեռնափոխադրման թույլտվության կամ մասնագիտացված շահագործում (ավիացիոն աշխատանքների) իրականացնելու թույլտվության հիման վրա։
2. (Հանվել է՝ 11.12.2015, № 4620):
3. Գործակալությունը տրամադրում է՝
ա) ոչ կանոնավոր միջազգային օդային ուղևորափոխադրման-բեռնափոխադրման թույլտվություն,
բ) ավիացիոն աշխատանքներ կատարելու թույլտվություն։
4. Գործակալությունը թույլտվություն է տրամադրում «Լիցենզիաների և թույլտվությունների մասին» Վրաստանի օրենքի համաձայն։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2009 թվականի դեկտեմբերի 1-ի Վրաստանի №2177 օրենք - I , №42, 10.12.2009թ., հոդվ․309
2011 թվականի փետրվարի 22-ի Վրաստանի №4217 օրենք – կայք, 10.03.2011թ.
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ.
2023 թվականի հունիսի 15-ի Վրաստանի №3269 օրենք – կայք, 04.07.2023թ.

Հոդված 60. Լիցենզավորման և հավաստագրման հետ կապված ծախսերի հատուցումը
Լիցենզավորման և հավաստագրման հետ կապված ծախսերը հատուցում են այն իրավաբանական և ֆիզիկական անձինք, որոնք շահագրգռված են լիցենզիա և հավաստագիր ստանալով։  

 
Բաժին IV. Օդային ուղևորափոխադրում-բեռնափոխադրումը, և ավիացիոն աշխատանքները

Գլուխ X. Օդային ուղևորափոխադրումների և բեռնափոխադրումների պայմանները

Հոդված 61. (Հանվել է)
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006, հոդվ․130

Հոդված 62. (Հանվել է)
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2025 թվականի ապրիլի 29-ի Վրաստանի №510 օրենք – կայք, 01.05.2025թ.

Հոդված 63. Օդային ուղևորափոխադրման-բեռնափոխադրման պայմանագիրը
1. Փոխադրողը ուղևորափոխադրման պայմանագրով պարտավորվում է ուղևորին հասցնել նշանակման վայր, իսկ եթե ուղևորը հանձնում է ուղեբեռ՝  ուղեբեռը հասցնել նշանակման վայր և հանձնել այդ նպատակով լիազորված անձին: Ուղևորը պարտավորվում է վճարել ուղևորության համար սահմանված սակագինը, իսկ ուղեբեռի փոխադրման դեպքում՝ դրա փոխադրման արժեքը:
2. Բեռնափոխադրման պայմանագրով փոխադրողը պարտավորվում է ուղարկողի կողմից իրեն հանձնված բեռը հասցնել նշանակման վայր և հանձնել այդ նպատակով լիազորված անձին, իսկ ուղարկողը պարտավորվում է վճարել բեռի փոխադրման համար սահմանված արժեքը։

Հոդված 64. (Հանվել է)
2025 թվականի ապրիլի 29-ի Վրաստանի №510 օրենք – կայք, 01.05.2025թ․

Հոդված 65. (Հանվել է)
2009 թվականի դեկտեմբերի 1-ի Վրաստանի №2177 օրենք – ՎՕՏI, №42, 10.12.2009, հոդվ․ 309
2025 թվականի ապրիլի 29-ի Վրաստանի №510 օրենք – կայք, 01.05.2025թ․

Հոդված 66. Տրանսպորտային փաստաթղթերը
Ուղևորափոխադրման, ուղեբեռի, բեռի և փոստային առաքանիների բեռնափոխադրման պայմանագիրը հաստատվում է համապատասխանաբար տոմսով,  բեռի բեռնագրով  կամ փոստային բեռնագրով: Այդ փաստաթղթերի ձևի և բովանդակության նկատմամբ հիմնական պահանջները, հիմնվելով Վրաստանի միջազգային պայմանագրերով և համաձայնագրերով նախատեսված նմուշների և ստանդարտների վրա, սահմանում է Գործակալությունը:
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․

Հոդված 67. Ուղևորափոխադրողի-բեռնափոխադրողի նախաձեռնությամբ օդային ուղևորափոխադրման-բեռնափոխադրման պայմանագրի դադարեցումը (լուծումը) 
Բացի Վրաստանի քաղաքացիական օրենսգրքով սահմանված դեպքերից, ուղևորափոխադրող- բեռնափոխադրողն իրավունք ունի դադարեցնել (լուծել) օդային ուղևորափոխադրման- բեռնափոխադրման պայմանագիրը, եթե դա անհրաժեշտ է՝
1. թռիչքի անվտանգությունն ապահովելու համար,
2. վերսլացքի, վայրէջքի կամ տարանցման պետության օրենսդրական նորմատիվ ակտերի  պահանջների խախտումը կանխելու համար։

Հոդված 68. Օդային ուղևորափոխադրման-բեռնափոխադրման պայմանագրի դադարեցումը ուղևորի նախաձեռնությամբ
1. Ուղևորն իրավունք ունի հրաժարվել թռիչքից և ետ ստանալ փոխադրման համար վճարված գումարը, եթե նա այդ մասին տեղեկացնում է փոխադրողին համապատասխան կանոններով սահմանված ժամկետում։
2. (Հանվել է՝ 29.04.2025թ., №510):
2025 թվականի ապրիլի 29-ի Վրաստանի №510 օրենք – կայք, 01.05.2025թ.

Հոդված 69. Բեռի ընդունումը նշանակման վայրում
1. Բեռնափոխադրողը պարտավոր է գրավոր տեղեկացնել ստացողին բեռը տեղ հասցնելու մասին։
2. Ստացողը պարտավոր է ստանալ և տանել բեռը։ Նա իրավունք ունի հրաժարվել վնասված կամ փչացած բեռն ընդունելուց, եթե պարզվի, որ այն ամբողջությամբ կամ մասնակիորեն չի կարող օգտագործվել իր նպատակային նշանակությամբ։

Հոդված 70. Բեռի չընդունումը կամ ուշացումով ընդունումը ստացողի կողմից
1. Եթե փոխադրման կանոններով սահմանված ժամկետում ստացողը չի պահանջում իր հասցեին հասած բեռը կամ հրաժարվում է այն ընդունելուց, փոխադրողն իրավունք ունի այդ մասին տեղեկացնել ուղարկողին և պահպանել բեռը ուղարկողի հաշվին և պատասխանատվությամբ։
2. Եթե օրենսդրությամբ սահմանված ժամկետում ստացողը չի ընդունում իր հասցեին հասած բեռը, և ուղարկողը չի ապահովում դրա տնօրինումը, այն ենթակա է սահմանված կարգով վաճառքի։ 
3. Նշված բեռի ստուգումը և գրանցումը իրականացնում է Վրաստանի ֆինանսների նախարարության կառավարման ոլորտում ընդգրկված հանրային իրավունքի իրավաբանական անձը՝ Եկամուտների ծառայությունը, Վրաստանի օրենսդրությամբ սահմանված կարգով։
2010 թվականի նոյեմբերի 12-ի Վրաստանի №3806 օրենք – ՎՕՏI, №66, 03.12.2010թ․, հոդվ․414

Հոդված 71. Վտանգավոր բեռների փոխադրումը
Պայթուցիկ նյութերի, զենքի, զինամթերքի, թունավոր, դյուրավառ, ռադիոակտիվ և այլ վտանգավոր նյութերի և առարկաների ցանկը և դրանց տեղափոխման կանոնները սահմանում է Գործակալությունը՝ համաձայն «Միջազգային քաղաքացիական ավիացիայի մասին» 1944 թվականի Չիկագոյի կոնվենցիայի պահանջների։ Գործակալությունը, նույն կոնվենցիայի 18-րդ հավելվածի («Վտանգավոր բեռների անվտանգ օդային փոխադրում») հիման վրա, նաև ազատում է վտանգավոր բեռները քաղաքացիական օդանավով փոխադրման արգելքից։ 
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ.

Հոդված 711. Ուղևորների մասին տվյալները տրամադրելու պարտավորությունը
Վրաստանի կառավարության որոշումով սահմանված ​​ավիափոխադրողը պարտավոր է Վրաստանի պետական ​​անվտանգության ծառայության կառավարման ոլորտում գործող հանրային իրավունքի իրավաբանական անձին՝ Վրաստանի օպերատիվ-տեխնիկական գործակալությանը, տրամադրել ուղևորի մասին նախնական տվյալները և ուղևորների անունների մասին գրառման տվյալները: Վերոնշյալ տվյալների ցանկը, դրանց փոխանցման, մշակման, պահպանման, տրամադրման, ապաանհատականացման և ոչնչացման կարգը և պայմանները սահմանվում են Վրաստանի կառավարության որոշումով:
2017 թվականի դեկտեմբերի 7-ի Վրաստանի №1678 օրենք – կայք, 14.12.2017թ․

Գլուխ XI. Ավիացիոն աշխատանքներ

Հոդված 72. Մասնագիտացված շահագործումը (ավիացիոն աշխատանքներ) և դրա (դրանց) իրականացման կարգը
1. Մասնագիտացված շահագործումը (ավիացիոն աշխատանքներ) կարող է իրականացվել ինչպես օդանավ շահագործողի անձնական նպատակներով, այնպես էլ, պատվիրատուի պահանջի հիման վրա, առևտրային նպատակներով։
2. Մասնագիտացված շահագործումը (ավիացիոն աշխատանքները) հայտարարագրի կամ ավտորիզացման հիման վրա իրականացնում է Վրաստանում գրանցված օդանավ շահագործողը, իսկ այլ երկրում գրանցված օդանավ շահագործողը՝ համապատասխան թույլտվության հիման վրա։
3. Մասնագիտացված ավիացիայի (ավիացիոն աշխատանքների) նկատմամբ պարտադիր պահանջները սահմանում է Գործակալությունը։
4. Եթե Վրաստանի համապատասխան պետական ​​մարմինների կողմից սահմանվել են պայմաններ, որոնց համաձայն որոշակի տարածքում էկոլոգիայի և  տրանսպորտային միջոցների համար սահմանված հատուկ ռեժիմի պատճառով սահմանափակվում կամ արգելվում է մասնագիտացված շահագործման (ավիացիոն աշխատանքների) իրականացումը, մասնագիտացված շահագործման (ավիացիոն աշխատանքների) իրականացումն այս մարմինների հետ համաձայնեցնելու պարտավորությունը վերապահվում է օդանավ շահագործողին։  
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011
2023 թվականի հունիսի 15-ի Վրաստանի №3269 օրենք – կայք, 04.07.2023

Հոդված 73. (Հանվել է)
2023 թվականի հունիսի 13-ի Վրաստանի №3115 օրենք – կայք, 30.06.2023թ․
2023 թվականի հունիսի 15-ի Վրաստանի №3269 օրենք – կայք, 04.07.2023թ․

Հոդված 74. (Հանվել է)
2023 թվականի հունիսի 15-ի Վրաստանի №3269 օրենք – կայքէջ, 04.07.2023թ․

Գլուխ XII. Գույքային պատասխանատվությունը օդային ուղևորափոխադրում-բեռնափոխադրում և ավիացիոն աշխատանքներ կատարելու ժամանակ

Հոդված 75. Օդային ուղևորափոխադրման-բեռնափոխադրման վկայական ունեցողի գույքային պատասխանատվության ընդհանուր պայմանները
1. Միջազգային և ներքին  ուղևորափոխադրում-բեռնափոխադրում իրականացնելիս օդային ուղևորափոխադրման-բեռնափոխադրման վկայական  ունեցողի պարտականությունները սահմանվում են   «Միջազգային օդային փոխադրումների որոշակի կանոնների միասնականացման մասին» 1999 թվականի մայիսի 28-ի Մոնրեալի կոնվենցիայի, Վրաստանի այլ միջազգային պայմանագրերի, սույն օրենսգրքի, Վրաստանի քաղաքացիական օրենսգրքի և Գործակալության նորմատիվ ակտերի համաձայն։
2. Ուղևորի մահվան/մարմնական վնասվածքի, ուղևորափոխադրման և(կամ) ուղեբեռի փոխադրման խափանման, ուղեբեռի կորստի, վնասման կամ ոչնչացման դեպքում օդային ուղևորափոխադրման-բեռնափոխադրման վկայական  ունեցողի պարտականությունները սահմանվում են Գործակալության նորմատիվ ակտով։
3. Օդային ուղևորափոխադրող-բեռնափոխադրողն ազատվում է համապատասխան պարտավորությունների կատարումից, եթե նա չի կարողանում կատարել դրանք կամ կատարում է դրանք ոչ պատշաճ կերպով՝ անհաղթահարելի ուժի ազդեցության հետևանքով առաջացած հանգամանքների պատճառով։
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ.

Հոդված 76. Պատասխանատվություն անձնակազմի անդամի առողջության վնասման համար
1. Թռիչքային առաջադրանքի կատարման ընթացքում Վրաստանի օդանավի անձնակազմի անդամի խեղման կամ նրա առողջությունը այլ կերպ վնասվելու դեպքում համապատասխան օդային ուղևորափոխադրող-բեռնափոխադրողը պարտավոր է այդ անձին (տուժողին) հատուցել այն եկամուտը (հանած տվյալ միջադեպի հետևանքով նրա սահմանափակման կարգավիճակը  սահմանելու հիման վրա Վրաստանի օրենսդրության համապատասխան նրան հատկացված սոցիալական փաթեթը), որը նա կորցրել է աշխատունակության կորստի կամ խաթարման հետևանքով,  եթե այս ուղևորափոխադրողը չի կարողանա ապացուցել, որ նշված անձի (տուժողի) խեղումը կամ նրա առողջությանը հասցված այլ վնաս առաջացել է այդ անձի (տուժողի) դիտավորյալ ոչ օրինաչափ  գործողության հետևանքով։
2. Եթե թռիչքային առաջադրանք կատարելիս Վրաստանի օդանավի անձնակազմի անդամը մահանում է, նրա խնամքի տակ գտնվող անաշխատունակ  անձինք կամ այն ​​անձինք, որոնք նրա մահվան օրվա դրությամբ իրավունք ունեին նրանից ապրուստի միջոց ստանալու, ինչպես նաև նրա մահանալուց հետո ծնված երեխային հատուցվում է տուժողի եկամտի այն մասը,  որը նրանք որպես ապրուստի միջոց ստանում էին նրա կենդանության օրոք կամ  իրավունք ունեին ստանալու։ 
3. Սույն հոդվածի դրույթները կիրառվում են նաև օտար պետության օդանավերի նկատմամբ, որոնք շահագործվում են Վրաստանի շահագործողի կողմից վարձակալության (լիզինգի) կամ այլ իրավական հիմքով։ 
2025 թվականի հունիսի 26-ի Վրաստանի №846 օրենք – կայք, 03.07.2025թ․

Հոդված 77. (Հանվել է)
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 78. (Հանվել է)
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 79. Փոխադրողի պատասխանատվությունը իր մեղքով փոստային առաքանիների լրիվ կամ մասնակի կորստի, վնասման կամ ուշացումով փոխադրման դեպքում 
Փոխադրողի պատճառով փոստային առաքանիների լրիվ կամ մասնակի կորստի, վնասման կամ ուշացումով փոխադրման դեպքում նա պատասխանատու է այս ծառայությունը պատվիրողի  առջև՝ Համաշխարհային փոստային միության ակտերի և Վրաստանի օրենսդրության համաձայն։ 
2015 թվականի դեկտեմբերի 11-ի Վրաստանի №4620 օրենք - կայք, 23.12.2015թ.

Հոդված 80. Պատասխանատվությունը ավիացիոն աշխատանքների կատարման ընթացքում պատճառված վնասի համար 
Ավիացիոն աշխատանքների կատարման ընթացքում պատճառված վնասի համար պատասխանատվություն է կրում օդանավ շահագործողը/օդային ուղևորափոխադրման-բեռնափոխադրման վկայական  ունեցողը՝ Վրաստանի օրենսդրությամբ սահմանված կարգով։ 
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 81. (Հանվել է)
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 82. (Հանվել է)
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 83. (Հանվել է)
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 84. (Հանվել է)
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006, հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 85. (Հանվել է)
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 86. (Հանվել է)
2015 թվականի դեկտեմբերի 11-ի Վրաստանի №4620 օրենք - կայք, 23.12.2015թ․

Հոդված 87. (Հանվել է)
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 88. (Հանվել է)
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 89. (Հանվել է)
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 90. Հայցային վաղեմության ժամկետը և օդային ուղորափոխադրման-բեռնափոխադրման հետ  կապված գործի  դատական ​​կարգով քննումը
Հայցային վաղեմության ժամկետը և օդային ուղորափոխադրման-բեռնափոխադրման հետ  կապված  հայց ներկայացնելու կարգը սահմանվում են Վրաստանի օրենսդրությամբ։
2015թ. դեկտեմբերի 11-ի Վրաստանի №4620 օրենք – կայք, 23.12.2015թ.

Հոդված 91. (Հանվել է)
2015թ. դեկտեմբերի 11-ի Վրաստանի №4620 օրենք – կայք, 23.12.2015թ.

Հոդված 92. Հայցային վաղեմության ժամկետը և ավիացիոն աշխատանքների կատարման հետ կապված հայցի դատական կարգով քննումը 
Հայցային վաղեմության ժամկետը և ավիացիոն աշխատանքների կատարման հետ կապված հայցի հարուցման կարգը սահմանվում է Վրաստանի օրենսդրությամբ։ 

Գլուխ XIII. Քաղաքացիական պատասխանատվության ապահովագրությունը
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ.

Հոդված 93. Քաղաքացիական պատասխանատվության շրջանակը և դրա պարտադիր ապահովագրությունը
1. Վրաստանի օդային տարածքն օգտագործելու դեպքում օդանավը շահագործողը/օդային ուղևորափոխադրման-բեռնափոխադրման վկայական ունեցողը պարտավոր է ապահովագրել իր քաղաքացիական պատասխանատվությունը այն վնասի հատուցման համար, որ կարող է հասցվել ուղևորին, ուղեբեռին, բեռին կամ փոստային առաքանի ուղարկողին կամ ստացողին կամ երրորդ անձին։  
2. Օդանավը շահագործողի/օդային ուղևորափոխադրման-բեռնափոխադրման վկայականի տիրոջ քաղաքացիական պատասխանատվության ապահովագրության կարգը հաստատվում է Գործակալության նորմատիվ ակտով։
3. Սույն հոդվածի նպատակների համար օդանավը շահագործողը կարող է լինել ֆիզիկական կամ իրավաբանական անձ, որը չունի օդանավի  ուղևորափոխադրման-բեռնափոխադրման վկայական /շահագործողի հավաստագիր, բայց որն իրականացնում է օդանավի օգտագործման կամ շահագործման վերահսկողություն։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ.
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ.

Հոդված 94. (Հանվել է)
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006թ., հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007թ., հոդվ․ 101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 95. Ավիացիոն աշխատանքների կատարման հետ կապված պատասխանատվության ապահովագրությունը
Օդանավ  շահագործողը պարտավոր է համաձայն Գործակալության նորմատիվ ակտի ապահովագրել իր պատասխանատվությունը ավիացիոն աշխատանքների կատարման հետ կապված հնարավոր վնասի հատուցման համար։ 
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ.

Բաժին V. Քաղաքացիական ավիացիայի անվտանգությունը

Գլուխ XIV. Քաղաքացիական ավիացիայի անվտանգության ապահովումը

      Վրաստանի 2015 թվականի դեկտեմբերի 11-ի №4620 օրենք – կայք, 23.12.2015թ

Հոդված 96. Հակաօրինական գործողությունը
Սույն օրենսգրքի նպատակների համար հակաօրինական գործողությունը քաղաքացիական ավիացիայի դեմ ուղղված, մեկ կամ մի քանի անձանց կողմից կատարված Վրաստանի քրեական օրենսգրքով  նախատեսված գործողություն է։
2015 թվականի դեկտեմբերի 11- Վրաստանի ի №4620 օրենք – կայք, 23.12.2015թ․

Հոդված 97. Ավիացիոն անվտանգությունը
1. Ավիացիոն անվտանգությունը հակաօրինական գործողությունից քաղաքացիական ավիացիայի պաշտպանությունն է, որը ձեռք է բերվում միջոցառումների ամբողջությամբ, մարդկային և նյութական ռեսուրսների համադրության միջոցով։ 
2. Վրաստանը, որպես Քաղաքացիական ավիացիայի միջազգային կազմակերպության (ICAO) անդամ պետություն, պարտավոր է կատարել «Օդանավում կատարված հանցագործությունների և որոշ այլ գործողությունների մասին» Տոկիոյի 1963 թվականի սեպտեմբերի 14-ի միջազգային կոնվենցիայի,  Օդանավի առևանգման դեմ պայքարի մասին 1970 թվականի դեկտեմբերի 16-ի Հաագայի միջազգային կոնվենցիայի, Քաղաքացիական ավիացիայի անվտանգության դեմ ուղղված անօրինական ակտերի դեմ պայքարի 1971 թվականի սեպտեմբերի 23-ի Մոնրեալի միջազգային կոնվենցիայի,  «Միջազգային քաղաքացիական ավիացիան սպասարկող օդանավակայաններում բռնության անօրինական ակտերի դեմ պայքարի մասին» արձանագրության, որն ավելանում է «Քաղաքացիական ավիացիայի անվտանգության դեմ ուղղված անօրինական ակտերի մասին»  1971 թվականի սեպտեմբերի 23-ի Մոնրեալում ընդունված կոնվենցիային, «Պլաստիկե  պայթուցիկ նյութերի նշագրման մասին դրանց հայտնաբերման նպատակով» 1991 թվականի մարտի 1-ի Մոնրեալի կոնվենցիայի և այլ միջազգային համաձայնագրերի պահանջները, և միջոցներ ձեռնարկել առաջարկվող գործելակերպը ներդնելու համար։ 
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006, հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007, հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․

Հոդված 98. Ավիացիոն անվտանգության նկատմամբ վերահսկողությունը
1. Հակաօրինական գործողությունից քաղաքացիական ավիացիայի անվտանգության պահպանումն ապահովելու  պետական ​​ծրագիրը քաղաքացիական ավիացիան հակաօրինական գործողություններից պաշտպանելու միջոցառումների ամբողջություն է, որի նպատակն է Վրաստանում գրանցված ավիաձեռնարկության,  ինչպես նաև Վրաստանի տարածքում քաղաքացիական ավիացիայի գործունեություն իրականացնող օտար երկրների ավիաձեռնակության ավիացիոն անվտանգության արդյունավետության ապահովումը՝ քաղաքացիական ավիացիայի միջազգային ստանդարտների, առաջարկվող պրակտիկայի և համապատասխան ընթացակարգերի կիրառմամբ, անվտանգ թռիչքներ իրականացնելու համար։ 
2. Հակաօրինական գործողություններից քաղաքացիական ավիացիայի անվտանգության ապահովման պետական ​​ծրագիրը հաստատում է Վրաստանի կառավարությունը։
3. Քաղաքացիական ավիացիայի ոլորտում ավիացիոն անվտանգության որակի վերահսկման պետական ​​ծրագիրը ավիացիոն անվտանգության որակի վերահսկումն ապահովող կանոնների և միջոցառումների ամբողջություն է, որի նպատակն է ապահովել ավիացիոն անվտանգության բարձր մակարդակը պետությունում։
4. Քաղաքացիական ավիացիայի ոլորտում ավիացիոն անվտանգության որակի վերահսկման պետական ​​ծրագիրը հաստատում է Վրաստանի կառավարությունը։
5. Քաղաքացիական ավիացիայի ոլորտում ավիացիոն անվտանգության հարցերով պատրաստման ծրագիրը կարգավորում է քաղաքացիական ավիացիայի գործունեության մեջ ներգրավված  ավիացիոն անվտանգության անձնակազմի ընտրության և պատրաստման հարցերը, ինչպես նաև այն անձանց պատրաստման հարցերը, որոնք իրենց ծառայողական պարտականությունները կատարելու համար ավիացիոն անվտանգության ոլորտում պատրաստման կարիք ունեն։
6. Քաղաքացիական ավիացիայի ոլորտում ավիացիոն անվտանգության պատրաստման ծրագիրը մշակում և հաստատում է Գործակալությունը։
7. Գործակալությունն ապահովում է քաղաքացիական ավիացիայի անվտանգության ոլորտում վերահսկողությունը   և իրականացնում է աերոդրոմների շահագործումն ապահովող անձանց, Վրաստանում գրանցված օդանավեր շահագործողների (ավիափոխադրողների), ինչպես նաև Վրաստանում գրանցված իրավաբանական անձանց և Վրաստանում գործունեություն իրականացնող իրավաբանական անձանց ավիացիոն անվտանգության որակի վերահսկողություն, որոնք պատասխանատու են ավիացիոն անվտանգության ապահովման տարբեր ասպեկտների համար։
8. Քաղաքացիական ավիացիայի անվտանգության ոլորտում նորմատիվ ակտերով սահմանված պահանջների պահպանումը ստուգելու համար թռիչքի անվտանգության տեսուչը, բացի սույն օրենսգրքի 81 հոդվածով տրված իրավունքներից, իրավունք ունի նաև իր ծառայողական պարտականությունները կատարելիս օդանավակայանի վերահսկվող և սահմանափակ մուտքով պահպանվող գոտիներ բերել անհրաժեշտ սարքավորումներ, այդ թվում՝ ռադիոկապի սարքավորումներ, լուսանկարչական, տեսա- և աուդիոսարքավորումներ, ինչպես նաև օդանավով տեղափոխման համար արգելված իրեր, մասնավորապես՝ իմիտացիոն զենք և իմիտացիոն պայթուցիկ սարք։
2015 թվականի դեկտեմբերի 11-ի Վրաստանի №4620 օրենք – կայք, 23.12.2015թ․


Գլուխ XV․ (Հանվել է)

2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 99. (Հանվել է)
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 100. (Հանվել է)
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 101. (Հանվել է)
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 102. (Հանվել է)
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 103. (Հանվել է)
2006 թվականի մայիսի 25-ի Վրաստանի №3185 օրենք - ՎՕՏI, №17, 30.05.2006թ., հոդվ․130
2007 թվականի մարտի 30- ի Վրաստանի №4597 օրենք – ՎՕՏI, №11, 10.04.2007թ․, հոդվ․ 101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2013 թվականի հուլիսի 12-ի Վրաստանի №822 օրենք – կայք, 06.08.2013թ․
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 104. (Հանվել է)
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 105. (Հանվել է)
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 106. (Հանվել է)
2013 թվականի սեպտեմբերի 6-ի Վրաստանի №1038 օրենք – կայք, 23.09.2013թ.
2015թ. դեկտեմբերի 11-ի Վրաստանի №4620 օրենք – կայք, 23.12.2015թ.
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 107. (Հանվել է)
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․

Հոդված 108. (Հանվել է)
2013թ. սեպտեմբերի 6-ի Վրաստանի №1038 օրենք – կայք, 23.09.2013թ.
2017 թվականի դեկտեմբերի 22-ի Վրաստանի №1818 օրենք – կայք, 11.01.2018թ․
Գլուխ XVI. Ավիացիոն պատահարների և միջադեպերի քննությունը
Հոդված 109. Ավիացիոն պատահարերը, միջադեպերը և դրանց ծառայողական քննության նպատակը
1. Ավիացիոն պատահարը օդանավի շահագործման հետ կապված ավիացիոն երևույթ է, որը, անձնակազմով օդանավի դեպքում, տեղի է ունեցել թռիչքի նպատակով անձի օդանավ նստելու պահից մինչև օդանավում գտնվող բոլոր անձանց կողմից այն լքելը, իսկ անօդաչու օդանավի դեպքում՝ թռիչքի նպատակով օդանավի թռիչքի պատրաստ լինելու պահից մինչև թռիչքի ավարտը և հիմնական էներգահամակարգի անջատումը, եթե՝
ա) անձը ստանում է մարմնի մահացու կամ ծանր  վնասվածք՝
ա.ա) օդանավում գտնվելու հետևանքով.
ա.բ) օդանավի որևէ մասի հետ (այդ թվում, օդանավից անջատված մասը) անմիջական շփման հետևանքով․
ա.գ) ռեակտիվ շարժիչի գազային շիթի անմիջական ներգործության հետևանքով։ 
Ծանոթություն․ Ավիացիոն պատահար չի համարվում այնպիսի երևույթը,  երբ մարմնական վնասվածքը ստացվել է բնական պատճառներով կամ ինքնավնասման դեպքում, կամ երբ այն պատճառվել է մեկ այլ անձի կողմից, կամ երբ մարմնական վնասվածքը պատճառվել է անտոմս ուղևորին,  որը թաքնվում էր ուղևորների և անձնակազմի համար հասանելի գոտուց դուրս,
բ) օդանավը վնասվում կամ դրա կառուցվածքը խախտվում է, որի արդյունքում՝
բ․ա) խախտվում է կառուցվածքի ամրությունը,  վատթարանում են տեխնիկական կամ թռիչքային բնութագրերը․ 
բ.բ) օդանավը պահանջում է կապիտալ վերանորոգում կամ վնասված մասի փոփոխում, բացառությամբ շարժիչի չարդարացման կամ վնասման, որը սահմանափակվում է մեկ շարժիչի (ներառյալ   լրասարքերը), օդային պտուտակների, թևերի վերջավորությունների, ալեհավաքների, փոխանցիչների, շեղբերի, անվադողերի, արգելակային սարքի, անիվների, արգելակման սարքի, անիվների,  պատյանների, վահանակների, վայրէջքի մեխանիզմի, դիմապակյա ապակիների, օդանավի պատյանի (օրինակ՝ աննշան փոսիկներ կամ խախտումներ), գլխավոր ռոտորի շեղբերի, պոչի ռոտորի շեղբերի, շասսիի վնասումով և  կարկուտի կամ թռչուններին բախվելուց առաջացած աննշան վնասներով (ներառյալ ռադիոտեղորոշիչ ալեհավաքի պատյանի խախտումները)։
գ) Օդանավը անհետ կորչում է կամ հայտնվում է անհասանելի վայրում։ 
2. Միջադեպը օդանավի օգտագործման հետ կապված երևույթ է (բացառությամբ ավիավթարի), որը ազդեցություն է ունեցել կամ կարող էր ունենալ օդանավի շահագործման անվտանգության վրա։
3. Լուրջ է այն միջադեպը, որի հանգամանքները մատնանշում են, որ օդանավի շահագործման ընթացքում վթար տեղի ունենալու մեծ հավանականություն կար, և որը տեղի է ունեցել անձնակազմով օդանավի դեպքում ցանկացած անձի՝ թռիչքի նպատակով օդանավ նստելու պահից մինչև օդանավում գտնվող բոլոր անձանց կողմից այն լքելը, իսկ անօդաչու օդանավի դեպքում՝ թռիչքի նպատակով օդանավի թռիչքի պատրաստ լինելու պահից մինչև թռիչքի ավարտը և գլխավոր էներգահամակարգի անջատումը։
4. Վրաստանի տարածքում տեղի ունեցած ավիացիոն պատահարի կամ միջադեպի հետ կապված Վրաստանի օրենսդրությամբ սահմանված կարգով տեղի է ունենում պաշտոնական քննություն։
5. Ավիացիոն պատահարի կամ միջադեպի ծառայողական քննության նպատակն է կանխել ավիացիոն պատահարի կամ միջադեպի առաջացումը ապագայում։ Ծառայողական քննության նպատակը ավիացիոն պատահարի կամ միջադեպի առաջացման մեջ որևէ մեկի մեղավորությունը որոշելը կամ դրա առաջացման համար որևէ մեկի պատասխանատվությունը որոշելը չէ։ 
2012 թվականի հունիսի 12-ի Վրաստանի №6435 օրենք – կայք, 25.06.2012թ.
2013 թվականի հուլիսի 12-ի Վրաստանի №822 օրենք – կայք, 06.08.2013թ.

Հոդված 110. Ավիացիոն պատահարերի և միջադեպերի քննությունը 
1. Քաղաքացիական ավիացիայի ոլորտում տեղի ունեցած ավիացիոն պատահարների և լուրջ միջադեպերի ծառայողական քննությունը, դրանց հետ կապված ընթացիկ դատական ​​և վարչական վարույթներից անկախ և առանց դրանց խանգարելու, իրականացնում է Վրաստանի էկոնոմիկայի և կայուն զարգացման նախարարության Տրանսպորտային անվտանգության հետաքննությունների բյուրոն (այսուհետ՝ Հետաքննությունների բյուրո)։
11. Հետաքննությունների բյուրոն անկախ է թռչելու համար պիտանիության, հավաստագրման, թռիչքային շահագործման, տեխնիկական սպասարկման, լիցենզավորման, օդային երթևեկության կառավարման և օդանավակայանների շահագործման համար պատասխանատու ցանկացած մարմնից և ցանկացած այլ անձից, որի շահերը և(կամ) խնդիրները կարող են հակասել Հետաքննությունների բյուրոյի նպատակներին և(կամ) ազդել նրա օբյեկտիվության վրա։
12. Հետաքննությունների բյուրոյի ղեկավարը (լիազորված հետաքննիչը) անկախ է հետաքննություն անցկացնելիս, չի առաջնորդվում որևէ գերատեսչության և(կամ) այլ անձի ցուցումներով և ունի անսահմանափակ լիազորություն, իր իրավասության շրջանակներում, անխոչընդոտ օգտվել օբյեկտներ մուտքից/հասանելիությունից/հսկողությունից  Վրաստանի տարածքում գտնվող ցանկացած վայրում, որտեղ տեղի է ունեցել ավիացիոն պատահարը կամ միջադեպը, կամ որտեղ գտնվում են ինքնաթիռի մասեր/ինքնաձայնագրիչներ, ապացույցներ, փաստաթղթեր, այդ թվում, օդային երթևեկության ծառայությունների աուդիո- և տեսագրությունները։ Հետաքննչական բյուրոյի ղեկավարը (լիազորված քննիչը) նաև իրավազոր է բացատրություններ վերցնել ավիացիոն պատահարի կամ միջադեպի ականատեսներից, համապատասխան մարմիններից պահանջել դրա հետաքննությանը վերաբերող ցանկացած նյութ և օրենքով սահմանված կարգով ձեռնարկել հետաքննության համար անհրաժեշտ ցանկացած այլ գործողություն։
13. Հետաքննչական բյուրոյի ղեկավարը (լիազորված քննիչը) պատասխանատու է ավիացիոն պատահարի կամ միջադեպի հետաքննության արդյունքում ստացված տեղեկության պաշտպանության համար, որպեսզի այս տեղեկությունը չբացահայտվի այլ նպատակով, բացառությամբ ավիացիոն պատահարի կամ միջադեպի հետաքննության նպատակի։  Հետաքննության արդյունքում ստացված տեղեկությունը կարող է բացահայտվել միայն Վրաստանի օրենսդրությամբ նախատեսված դեպքերում՝ համապատասխան իրավապահ մարմինների համապատասխան որոշման հիման վրա։
2. Քաղաքացիական ավիացիայի ոլորտում տեղի ունեցած այն միջադեպը, որի դեպքում ավիացիոն պատահարի կամ լուրջ միջադեպի բարձր հավանականություն չկա, հետաքննում է օդանավ շահագործողը և(կամ) ավիաընկերությունը և պահանջի դեպքում հետաքննության զեկույց է ներկայացնում Գործակալությանը և Վրաստանի էկոնոմիկայի և կայուն զարգացման նախարարությանը։
3. Վրաստանի պետական ​​ավիացիայում տեղի ունեցած ավիացիոն պատահարի և միջադեպի (այդ թվում, լուրջ միջադեպի) պաշտոնական հետաքննությունն իրականացնում է Վրաստանի պաշտպանության նախարարության հանձնաժողովը։
4. Փորձարարական ավիացիայում տեղի ունեցած ավիացիոն պատահարի և միջադեպի հետաքննությունն իրականացնում է համապատասխան գերատեսչական հանձնաժողովը։
5. Տարբեր գերատեսչությունների շահերին վերաբերող ավիացիոն պատահարի և միջադեպի հետաքննության ժամանակ Վրաստանի կառավարությունը կարող է ստեղծել միջգերատեսչական հանձնաժողով։
6. Օտար պետության քաղաքացիական ինքնաթիռում տեղի ունեցած ավիացիոն պատահարի և լուրջ միջադեպի հետաքննության իրավունքը կարող է փոխադարձ համաձայնությամբ ամբողջությամբ կամ մասնակիորեն փոխանցվել շահագրգիռ պետությանը կամ համապատասխան միջազգային կազմակերպությանը։
7. Քաղաքացիական օդանավում տեղի ունեցած ավիացիոն պատահարի և լուրջ միջադեպի դեպքում ծանուցում է ուղարկվում ինքնաթիռի գրանցման, շահագործողի, նախագծողի կամ արտադրողի պետություններին, որոնք իրավունք ունեն նշանակել իրավազոր ներկայացուցիչներ հետաքննությանը
մասնակցելու համար։
8. Քաղաքացիական ինքնաթիռի վրա ավիացիոն պատահար կամ լուրջ միջադեպ տեղի ունենալուն պես  ծանուցում է ուղարկվում նաև Քաղաքացիական ավիացիայի միջազգային կազմակերպությանը, եթե այս օդանավի առավելագույն զանգվածը գերազանցում է 2250 կիլոգրամը կամ օդանավը տուրբոռեակտիվ է։
2006 թվականի մայիսի 25-ի Վրաստանի №3185 օրենք – ՎՕՏI, №17, 30.05.2006, հոդվ․130
2007 թվականի մարտի 30-ի Վրաստանի №4597 օրենք – ՎՕՏI, №11, 10.04.2007, հոդվ․101
2011 թվականի փետրվարի 22-ի Վրաստանի №4217 օրենք – կայք, 10.03.2011թ․
2012 թվականի հունիսի 12-ի Վրաստանի №6435 օրենք – կայք, 25.06.2012թ․
2013 թվականի հուլիսի 12-ի Վրաստանի №822 օրենք – կայք, 06.08.2013թ․
2013 թվականի սեպտեմբերի 6-ի Վրաստանի №1038 օրենք – կայք, 23.09.2013թ․
2015 թվականի դեկտեմբերի 11-ի Վրաստանի №4620 օրենք - կայք, 23.12.2015թ․
2023 թվականի մայիսի 31-ի Վրաստանի №3001 օրենք – կայք, 13.06.2023թ․

Հոդված 111. Իրեղեն ապացույցների պահպանումը
1. Օդանավը, դրա բաղադրիչները, ավիացիոն պատահարից հետո մնացած բեկորները,  օդանավի վրա և գետնի վրա գտնվող օբյեկտիվ հսկողության միջոցները, ինչպես նաև գետնի վրա գտնվող փաստաթղթերը, որոնք վերաբերում են օդանավի վերանորոգմանը, շահագործմանը և թռիչքի ապահովմանը, համարվում են ավիացիոն վթարի իրեղեն ապացույցներ, և դրանց անձեռնմխելիությունը պետք է պաշտպանված լինի մինչև քննչական հանձնաժողովին դրանց փոխանցումը։
2. Իրեղեն ապացույցների դիտավորյալ վնասման կամ ոչնչացման մեջ մեղավոր անձինք պատասխանատվություն են կրում Վրաստանի օրենքներին համապատասխան։ 

Հոդված 112. Այլ իրավաբանական անձանց մասնակցությունը ավիացիոն պատահարների և միջադեպերի քննությանը
Համապատասխան պետական ​​մարմինները, իրավաբանական անձինք և ռազմական գերատեսչությունները պարտավոր են ապահովել ավիացիոն պատահարի (միջադեպի) վայրի պաշտպանություն և հանձնաժողովի աշխատանքի համար համապատասխան պայմանների ստեղծում։

Հոդված 113. Ավիացիոն պատահարների և միջադեպերի քննության և դրանց հետևանքների վերացման ֆինանսավորումը
1. Ավիացիոն պատահարներով և միջադեպերով  առաջացած հետևանքների վերացման և պաշտոնական քննության հետ կապված ծախսերը  հատուցվում են Վրաստանի պետական ​​բյուջեից։
2. (Հանվել է՝ 12.06.2012թ., №6435):
2012 թվականի հունիսի 12-ի Վրաստանի №6435 օրենք – կայք, 25.06.2012թ.

Գլուխ XVII. Պատասխանատվություն օդային օրենսդրության խախտման համար

Հոդված 114. Պատասխանատվություն օդային տրանսպորտում իրավախախտում կատարելու համար
Օդային տրանսպորտում իրավախախտում կատարելու համար պատասխանատվությունը սահմանվում է Վրաստանի օրենսդրությամբ։

Հոդված 115. Քաղաքացիական ավիացիայի աշխատողների պատասխանատվությունը կարգապահական խախտումների համար
Վրաստանի քաղաքացիական ավիացիայի աշխատողները, որոնք բացահայտվել են կարգապահական խախտումների մեջ, պատասխանատվության են ենթարկվում Վրաստանի աշխատանքային օրենսդրության համաձայն։


Վրաստանի նախագահ
Էդուարդ Շևարդնաձե։
Թբիլիսի,
1996 թվականի 29 հոկտեմբերի։

